CONGREGATIO GENERALIS LXXIII
22 novembris 1963

[ Facta inthronizatione S. Evangelii et oratione Adsumus... recitata,
dum chorus Cappellae Sixtinae processionaliter discedit, magnus plau-
sus fit in Aula, in honorem eiusdem chori].

Exc.mus P. D. PericLEs FELIcI, arch. tit. Samosatensis, secrefa-
rius generalis Ss. Concilii:

Attendatis, Patres. Moderabitur disceptationem de cap. I-schema-
tis de Qecumenismo, in hac 73 congregatione generali, em.mus ac
rev.mus D. card. Tacobus Lercaro, arch. Bononiensis.

Hodie, in hac congregatione generali — quae inter maiores reputari
debet, quia fiet suffragatio, prima vice in hoc Concilio, circa schema in-
tegrum de sacra Liturgia —, in hac congregatione generali, distribuentur
haec documenta:

Imprimis, Notificatio quam heri legi vobis, venerabiles Patres, circa
novos sodales eligendos in commissionibus. Et rogo praesides conferen-
tiarum episcopalium, ut tempore statuto elenchos exhibeant, si possint
etiam ante; et elenchos deferant ad secretariam generalem, non per
tabelliones (posta) sed personaliter (non ipsi praesides, uti patet, sed
per aliquem qui hoc munus habebit).

Deinde distribuetur relatio, quam fecit em.mus card. Tacobus Ler-
caro, de schemate constitutionis de sacra Liturgia. lam promissum
est Patribus, et hodie haec relatio generalis distribuitur antequam suf-
fragatio finalis fiat.

Distribuetur, pariter, conspectus redactus a commissione de doc-
trina fidei et morum, de labore ab eadem commissione hucusque peracto.
Hoc valde utile erit Patribus, ut conspiciant quantae molis sit, doctri-
nam de hoc puncto, gravissimo quidem, adparare.

Denique, distribuetur fasciculus qui continet Modos super schemate
decreti De instrumentis communicationis socialis; circa quod fiet, ut
iam nuntiatum est, suffragatio feria II proxima.

Pariter feria IT proxima, distribuetur Patribus libellus ille qui con-
tinet Memoriam S. Petri, de qua dixi feria II elapsa, Cum libellus sit

variis linguis exaratus, distributio non fiet in aula, sed ante portas Basi-
licae, nempe in ingressibus Basilicae, ita ut unusquisque Pater possit ha-
bere exemplar lingua quam cupit.

In hac congregatione generali, postquam legero nomina Patrum qui
verba facere desiderant, fient suffragationes, post debitas relationes uti
patet, de cap. IV schematis sacrae Liturgize, « De Officio divino »
nempe, et deinde simul de ceteris capitibus, post debitas relationes.

Denique, hora fere decima cum dodrante — cum tribus quadran-
tibus — fiet suffragatio super totum schema de sacra Liturgia, cum for-
mulis suetis placet, non placet. Cum praesertim haec suffragatio maximi
sit ponderis, omnes omnino Patres rogantur ut suis locis sedeant. Hora
igitur decima cum tribus quadrantibus. Memineritis, Patres venerabiles!

Nunc lego nomina, imprimis eorum qui adhuc loqui petierunt de
Qecumenismo in genere, ad normam art. 57 § 6 Ordinis nostri. Hi sunt
exc.mi DD. Fortunatus Da Veiga Coutinho, ep. coad. Belgaumensis in
India; Ioseph Pont, ep. Segobricensis in Hispania; Andreas Makara-
kiza, ep. Ngoziensis in Burundi.

Postea loquentur Patres, qui verba facete postulaverunt circa cap. 1
eiusdem schematis (priores, de Qecumenismo in genere; nunc, de QOecu-
menismo, cap. 1): exc.mi DD. loannes Mazur, ep aux. Lublinensis in
Polonia; Gerardus Huyghe, ep. Atrebatensis in Gallia; Felix Romero,
ep. Giennensis in Hispania; Laurentius Jager, Arch. Paderbornensis in
Germania; Claudius Flusin, ep. S. Claudii in Gallia; Vitus Chang, ep.
tit. Cyanitanus in Germania; Thomas Holland, ep. coad. Portus Magni
in Anglia; Aemilius Guano, ep. Liburnensis in Italia; loseph Tawil,
arch. vic, patr, Melchitarum in Syria; rev.mus P. Anicetus Fernandez,
mag. gen. O.P.; Toannes Gahamanyi, ep. Butarensis in Ruanda; Andreas
Pangrazio, arch, Goritiensis in Italia; Ioannes Canestri, ep. aux. em.mi
card. Vicarii de Utbe; Anastasius Granados, ep. aux. Toletanus in Hi-
spania; Alexander Scandar, ep. Lycopolitanus in Aegypto; loannes Van
Cauwelaert, ep. Inongoénsis in Congo; Stephanus Leven, ep. aux, S. An-
tonii in Statibus Foederatis Americae Septemtrionalis; Ioseph Cornelis,
arch. Elisabethapolitanus in Congo; Ioannes Baptista Zoa, arch. Yaun-
densis in Camerun; Gabriel Manek, arch. Endehenus in Indonesia.

Moderator: Ne disceptatio circa schema de Oecumenismo ulterius
interrumpatur, relationes circa capp. IV, V, VI et VII sacrae Liturgiae
legentur initio huius sessionis.

Velit ergo exc.mus D, Albertus Martin, ep. Nicoletanus, illustrare
relationem suam circa Modos in cap. IV, scil. « De Officio divino »,
schematis de sacra Liturgia.

'SCHEMA CONSTITUTIONIS DE SACRA LITURGIA

1 — MODI ; 5]

A PATRIBUS CONCILIARIBUS PROPOSITI
A CommissioNE CONCILIARI DE SACRA LITURGIA
EXAMINATI

Hic fasciculus Patribus distributus est die 20 novembris 1963, in congrega-
tione generali septuagesima prima.

Carut 1V
DE OFFICIO DIVINO

I

Commissio Conciliaris de sacra Liturgia, copiosis Modis a Patribus
circa caput IV propositis diligenter perlectis et expensis, tres tantum
mutationes mere formales introducendas esse censuit, quae sunt:

1. Pag. 25 huius fasciculi, linea 22

loco legatur

operi etiam in quo laborant ... opeti enim in quo laborant ...

2. Pag. 25 huius fasciculi, linea 24

loco legatur
propterea Apostoli diaconos insti- propterea Apostoli diaconos insti-
tuere decreverunt dicentes tuentes dixerunt

3. Pag. 27 huius fasciculi, linea 33

loco legatur

Curandum est ut clerici ... Suadetur ut clerici ...

/UNIVERS!IDAD DE NAVARRA
BIBLIOTECA DE HUMANIDADES

IT

Commissio igitur substantisles textus mutationes proponendas non
esse censuit. Cum vero singulis Modis explicativam responsionem Com-
missio dare studuerit, generatim brevi, quandoque fusiore sermone, se-
quens Patribus proponitur ~

. QUAESITUM GENERALE

An placeat expensio facta a Commissione de sacra Liturgia circa
Modos Capur 1V respicientes.

2 — TEXTUS SCHEMATIS

Capur IV
DE OFFICIO DIVINO

83. Summus Novi atque aeterni Testamenti Sacerdos, Christus Iesus,
humanam naturam assumens, terrestri huic exsilio hymnum illum inve-
xit, qui in supernis sedibus per omne aevum canitur. Universam homi-
num communitatem ipse sibi coagmentat, eandemque in divino hoc con-
cinendo laudis carmine secum consociat. ' :

Illud enim sacerdotale munus per ipsam suam Ecclesiam pergit, quae
non tantum Eucharistia celebranda, sed etiam aliis modis, praesertim
Officio divino persolvendo, Dominum sine intermissione laudat et pro
totius mundi salute interpellat.

84. Divinum Officium ex antiqua traditione christiana ita est con-
stitutum ut totus cursus diei ac noctis pet laudem Dei consecretur. Cum
vero mirabile illud laudis canticum rite peragunt sacerdotes aliique ad
hanc rem Ecclesiae instituto deputati vel christifideles una cum sacerdote
forma probata orantes, tunc vere vox est ipsius Sponsae, quae Sponsum
alloquitur, immo etiam oratio Christi cum ipsius Corpore ad Patrem.

85. Omnes proinde qui haec praestant, tum Fcclesiae officium ex-
plent, tum summum Sponsae Christi honorem participant, quia laudes
Deo persolventes stant ante thronum Dei nomine Matris Ecclesiae.

86. Sacerdotes sacro pastorali ministerio addicti eo maiore fervore
Horarum laudes persolvent, quo vividius conscii erunt sibi observandum

esse monitum Pauli: « Sine intermissione orate » (1 Thess. 5, 17); operi
enim in quo laborant Dominus solus efficacitatem et incrementum dare
potest, qui dixit: « Sine me nihil potestis facere » (Io. 15, 5); proptetea
Apostoli, diaconos instituentes, dixerunt: « Nos vero orationi et mini-
sterio verbi instantes erimus » (Act. 6, 4).

87. Ut autem divinum Officium, sive a sacerdotibus sive ab aliis
Ecclesise membris melius et perfectius in rerum adiunctis peragatur,
Sacrosancto Concilio, instaurationem ab Apostolica Sede feliciter in-
ceptam persequenti, de Officio iuxta ritum romanum ea quae sequuntur
placuit decernere.

88. Cum sanctificatio diei sit finis Officii, cursus Horarum traditus
ita instauretur ut Horis veritas temporis, quantum fieri potest, reddatur,
simulque ratio habeatur vitae hodiernae condicionum in quibus versan-
tur praesertim ii qui operibus apostolicis incumbunt.

89. Itaque, in instauratione Officii, hae normae serventur:

a) Laudes, ut preces matutinae, et Vesperae, ut preces vesperti-
nae, ex venerabili universac Ecclesiae traditione duplex cardo Officii
cotidiani, Horae praecipuae habendae sunt et ita celebrandae;

b) Completorium ita instruatur, ut fini diei apte conveniat;

¢) Hora quae Matutinum vocatur, quamvis in choro indolem noc-
turnae laudis retineat, ita accommodetur ut qualibet diei hora recitari
possit, et e psalmis paucioribus lectionibusque longioribus constet;

d) Hora Prima supprimatur;

e) In choro, Horae minores Tertia, Sexta, Nona serventur. Extra
chorum e tribus unam seligere licet, diei tempori magis congruentem.

90. Cum praeterea Officium divinum, utpote oratio publica Eccle-
siae, sit fons pietatis et orationis personalis nutrimentum, obsecrantur
in Domino sacerdotes altique omnes divinum Officium participantes, ut
in eo persolvendo mens concordet voci; ad quod melius assequendum,
liturgicam et biblicam, praecipue psalmorum, institutionem sibi uberio-
rem comparent. ,

In instauratione vero peragenda, venerabilis ille romani Officii sae-
cularis thesaurus ita aptetur, ut latius et facilius eo frui possint omnes
guibus traditur.

91. Ut cursus Horarum, in art. 89 propositus, teapse observari
possit, psalmi non -amplius per unam hebdomadam, sed per longius
temporis spatium distribuantur,

Opus recognitionis Psalterii, feliciter inchoatum, quamprimum pet-
ducatur ad finem, respectu habito latinitatis christianae, usus liturgici
etiam in cantu, necnon totius traditionis latinae Ecclesiae.

92. Ad lectiones quod attinet, haec serventur:
a) lectio sacrae Scripturae ita ordinetur, ut thesauri verbi divini
in pleniore amplitudine expedite adiri possint;
b) lectiones de operibus Patrum, Doctorum et Scriptorum eccle-
siasticorum depromendae melius seligantur;
¢) Passiones seu vitae Sanctorum fidei historicae reddantur.

93. Hymni, quantum expedire videtur, ad pristinam formam resti-
tuantur, iis demptis vel mutatis quae mythologiam sapiunt aut chri-
stianae pietati minus congruunt. Recipiantur quoque, pro opportunitate,
alii qui in hymnorum thesauro inveniuntur,

94. Praestat, sive ad diem revera sanctificandum, sive ad ipsas Horas
cum fructu spirituale recitandas, ut in Horarum absolutione tempus ser-
vetur, quod proxime accedat ad tempus verum uniuscuiusque Horae
canonicae,

95. Communitates choro obligatae, praeter Missam conventualem,
tenentur Officium divinum cotidie in choro celebrare, et quidem:

a) totum Officium, Ordines Canonicorum, Monachorum et Mo-
nialium, aliorumque Regularium ex iure vel constitutionibus choro ad-
strictorum;

b) Capitula cathedralia vel collegialia, eas partes Officii, quae sibi
a fure communi vel particulari imponuntur;

¢) Omnes autem illarum Communitatum sodales, qui sunt aut
in Ordinibus maioribus constituti aut solemniter professi, conversis ex-
ceptis, debent eas Horas canonicas soli recitare, quas in choro non per-
solvunt,

96. Clerici choro non obligati, si sunt in Ordinibus maioribus con-
stituti, cotidie, sive in communi, sive soli, obligatione tenentur totum
Officium persolvere, ad normam art. 89.

97. Opportunae commutationes divini Officii cum actione liturgica a
rubricis definiantur.

In casibus singularibus iustaque de causa, Ordinarii possunt subdi-
tos suos ab obligatione Officium recitandi ex toto vel ex parte dispen-
sare vel id commutare.

98. Sodales cuiusvis Instituti status perfectionis, qui, vi Constitu-
tionum, partes aliquas divini Officii absolvunt, orationem publicam Ec-
clesiae agunt.

Item, publicam Ecclesiae orationem agunt, si quod parvum Off-
cium, vi Constitutionum, recitant, dummodo in modum Officii divini
confectum ac rite approbatum sit.

99, Cum Officium divinum sit vox Ecclesiae seu totius Corporis
mystici Deum publice laudantis, suadetur ut clerici choro haud obligati
ac praesertim sacerdotes conviventes vel in unum convenientes, aliquam
saltem divini Officii partem in communi persolvant.

Omnes autem sive in choro sive in communi Officium persolventes
munus sibi concreditum quam petfectissime, tam interna animi devo-
tione quam externa agendi ratione, peragant.

Praestat insuper ut Officium in choro et in communi, pro opportu-
nitate, cantetur,

100. Curent animarum pastores ut Horae praecipuae, praesertim
Vesperae, dicbus dominicis et festis sollemnioribus, in ecclesia com-
muniter celebrentur, Commendatur ut et ipsi laici recitent Officium divi-
num, vel cum sacerdotibus, vel inter se congregati, quin immo unusquis-
que solus.

101. § 1) Tuxta saccularem traditionem ritus latini, in Officio divi-
no lingua latina clericis servanda est, facta tamen Ordinario potestate
usum versionis vernaculae ad normam art. 36 confectae concedendi, sin-
gulis pro casibus, iis clericis, quibus usus linguae latinae grave impedi-
mentum est quominus Officium debite persolvant.

§ 2) Monialibus, necnon sodalibus, sive viris non clericis sive mu-
lieribus, Institutorum statuum petfectionis, in Officio divino, etiam in
choro celebrando, concedi potest a Superiore competente ut lingua ver-
nacula utantur, dummodo versio approbata sit.

§ 3) Quivis clericus Officio divino adstrictus, si Officium divinum
una cum coetu fidelium, vel cum iis qui sub § 2 recensentur, lingua ver-
nacula celebrat, suae obligationi satisfacit, dummodo textus versionis
sit approbatus.

[7] 3 - RELATIO

Exc.M1 D.n1 ALBERTI MARTIN, EP1scorr NICOLETANTI,
CommMiIssionts CONCILIARIS DE SACRA LITURGIA SODALIS

Venerabiles Paires,

Caput IV De Officio divino suffragatione generali a Vobis approba-
tum fuit die 24 octobris 1963 sequenti suffragiorum exitu:

Praesentes votantes . . . . . . . . . 2236
Maior pars requisita . ., . . . . . . . 1491
Placet . . . . . . . . . . . . . 1638
Placet juxta modum . . . . . . . . . 552
Nonplacet . . . . . . . . . . . . 43
Votanulla . . . . . . . . . . . . 3

Ordo tamen Concilii modos expendere iubet etiam quando pats
schematis Concilio placuerit, et quidem merito: uni enim vel paucis
Patribus patere potuit incongruentia vel difficultas quae plerosque la-
tuit. Commissio ergo nostra modos de Officio divino a Patribus propo-
sitos cum diligentia expendit et de eis Vobis suam sententiam humiliter
submittit ...!,

AD ARTICULUM 83 *

(PrROOEMIUM)

1 — Pag. 25, linea 1, dicatur: « Summus atque aeternus Sacerdos »,
loco « Novi atque aeterni Testamenti Sacerdos » (I Pater).

R. — Formula probata est a subcommissione theologica ad inculcan-
dam aeternitatem Sacerdotii Christi et simul eius novitatem re-
spectu sacerdotii Antiqui Testamenti quod est figurativum Novi.

2 — Pag. 25, linea 6, vocabulum « pergit » male sonat (1 Pater).

R. — Hoc vocabulum invenitur apud auctores latinos et in documen-
tis magisterii.

' In oratione: Mihi liceat, venerabiles Patres, legere solummodo quae sunt
maioris momenti. Ad pag. 13, sub n. 31. Hic agitur de Hora Matutina, Proponitur
ut textui suffragato addatur haec formula: « Extra chorum ... ».

* Relator hunc textum usque ad n. 31, p. [13], non legit.

Pag. 25, linea 7, loco « Eucharistia celebranda », dicatur: «in [8]
Eucharistiae sacrificio celebrando » (1 Pater).

Formula proposita est a Commissione de latinitate ut melior
quam illa contenta in modo,

Pag. 25, linea 8, loco « Dominum sine intermissione laudat ... »
dicatur: « Deum... », quia cultus ad Patrem dirigitur (2 Patres).

Cultus non solum ad Patrem dirigitur, sed etiam ad Christum, ut
iam in Litteris Encyclicis Mediator Dei et Mystici Corporis fuse
animadversum est; immo Deus, in Liturgia, saepissime ex tradi-

- tione perantiqua, vocatur Dominus.

Pag. 25, linea 9, « pro totius mundi salute », dicatur: « pro om-
nibus » (1 Pater).

Formula schematis in liturgia Missae quotidie recitatur.

Pag, 25, linea 9, addatur in fine « nomine totius creaturae »
(1 Pater).

Quod nobis videtur non convenire sensui generali totius sen-
tentiae, Ecclesia enim orare nequit nisi pro hominibus,

AD ARTICULUM 84

(PROOEMIUM)

Pag. 25, linea 11, in formula « totus cursus » deleatur vocabu-
lum « totus », quia inutile est (I Pater).

« Totus » nobis videtur utilis ad inculcandam necessitatem con-
secrandi per laudem Dei, sine intermissione, cursum diei et noctis.

Pag. 25, linea 12, loco « illud », dicatur: « hoc » (1 Pater).

Demonstrativam « illud » in casu videtur magis conveniens.

Pag. 25, lineis 11 et 12, ne repetatur vox « laus » (1 Pater).

Haec repetitio nedum sermonis incongruentiam afferat, iuvat po-
tius ad naturam Officii inculcandam,

Pag. 25, linea 13, loco « ad hanc rem », dicatur: « ad hoc » vel
« ad hoc sacrum munus » (2 Patres).

Latinistae iam textum sedulo reviserunt et formula desumitur ex
Litt. Encycl. Mediator Dei (A.A.S., 39, 1947, p. 573).

Pag. 25, lineis 13-14, deleatur « una cum sacerdote forma probata
orantes ... » (1 Pater).

Officium divinum est oratio Ecclesiae ad quam omnibus christi-
fidelibus aditus patere debet, praesertim ad Vesperas dominica-
les et Officia Hebdomadae sanctae. Et fideles nequeunt orationem
publicam et liturgicam agere quin praeeat sacerdos vel diaconus,
nisi expresse eis aliqua concessio ab Ecclesia facta sit.

Pag. 25, lineis 14-15, loco « Sponsae quae Sponsum alloquitur »,
dicatur: « Sponsae quae una cum Sponso Patrem alloquitur »
(I Pater).

Iam superius diximus Liturgiam non tantum Patrem sed etiam
quandoque Christum alloqui.

Pag. 25, linea 15, locutio « oratio Christi cum ipsius Corpore ad
Patrem »:

a) Non placet {2 Patres).

b) Addatur « mystico » (2 Patres).

¢) Dicatur: « oratio Christi simul et Corporis eius ad Pa-
trem » (1 Pater).

d) Dicatur: « Vox est ipsius Corporis mystici quod laudes ad
Patrem sine fine petsolvit » (I Pater).

Haec formula iam a Patribus et a magisterio consecrata est.
Additio autem verbi « mystico » post verbum « Corpore »,
non videtur utilis, quia sensus clarus est.

Haec paragraphus non potest satisfacere Orientalibus, nonob-
stante additione formulae « vel Christifideles una cum sacerdote
forma probata orantes ». Concilium non potest tantum de ritu la-
tino tractare. Normae generales orandi sunt statuendae pro tota
Ecclesia,

Omnia quae dantur sub numeris 89-95 et 100-101 sunt nor-
mae particulares pro ritu latino. Habeantur ut normae obligato-

riae a Concilio statutae pro Commissione postconciliari et non
introducantur in Constitutionem {1 Pater).

R. — Verum est Concilium pro Universali Ecclesia et non tantum pro
Latina legem ferre oportere. Attamen de Officio divino ritus
romani necesse fuit dicere, quia mandatum de hac re dedit Con-
cilio Papa Ioannes XXIII sanctac memoriae, in Motu proprio
Rubricarum instructum, diei 25 iulii 1960.

AD ARTICULUM 85
(ProoEMIUM)
15 — Deleatur hic articulus quia nihil novi dicit (I Pater).
R. — Articulus explicat tum Ecclesiae obligationem, tum munus pu-

blicum quo fungitur is qui Horas ex officio persolvit.

AD ARTICULUM 86

(PROOEMIUM)
16 — Deleatur articulus, quia nimis prolixus (1 Pater).
R. — Articulus expresse suffragatus est a Concilio (Emendatio 3).
17 — Pag. 25, linea 22, loco « etiam », dicatur « etenim » (I Pater).
R. — Recte proponitur. Mendum est, ex inadvertentia inductum, et
corrigendum,
18 — Ultimus textus ad Episcopos pettinet et improprie diaconos ab

intentu articuli excludere videtur (1 Pater).

R. — Allegatio Actuum Apostolorum eo tendit ut otationis necessitas
Apostolis asseratur, neque timendae sunt variae interpretationes.
Quidquid sit, ad evitandam omnem ambiguitatem, proponimus
parvam setmonis mutationem, quae non mutat sensum locutio-
nis, scilicet, ut loco « Apostoli diaconos instituere decreverunt
dicentes: “ Nos vero orationi et ministerio verbi instantes eri-

mus ” » dicatur: « Apostoli, diaconos instituentes, dixerunt:
“ Nos vero orationi et ministerio verbi instantes erimus ” ».

(9]

[10]

Pag. 25, linea 22, labor sacerdotalis est plus quam oratio propria
et ministerium verb1 (1 Pater).

Textus nihil excludit, sed vult tantum inculcare necessitatem
orationis.

AD ARTICULUM 87

(ProoEMIUM)

Pag. 25, linea 27, loco « in rerum adiunctis », dicatur: « in ho-
diernis adiunctis » (1 Pater).

Formula «in rerum adiunctis » est formula latinis consueta et
a latinistis Commissionis probata.

Pag. 25, linea 27, loco « peragatur », dicatur: « recitetur » (I Pa-
ter).

Est vocabulum probatum a latinistis.

AD ARTICULUM 88

(DE cursu HoRARUM)

Pag. 26, lineis 3-4, deleantur verba « simulque ratio habeatur
vitae hodiernae condicionum in quibus versantur praesertim ii
qui operibus apostolicis incumbunt » (I Pater).

Ex disceptatione anno praeterito habita in Aula Conciliari, appa-
ret Concilio placituram fore instaurationem Officiii quae ratio-
nem habeat condicionum vitae hodiernae.

AD ARTICULUM 89

(DE cursu HORARUM INSTAURANDO)

Ad Articulum in genere

23 — Mutentur tituli qui in Breviario et in Missali Sanctis honoris cau-

sa dantur, quando isti tituli sunt negativi et dedecent, scilicet
« Confessor non Pontifex », « Sancta nec Virgo nec Martyr »,
« Virgo non Martyr ». Loco « Non Virginum », dicatur, e. g,
« Sanctarum Mulierum », « Sanctarum Uxorum », « Sanctarum
Viduarum » (1 Pater).

Commissio exoptat hanc mutationem, sed ad Commissionem
postconciliarem, non ad schema, pertinet,
Tota reformatio Breviarii relinquatur Sanctae Sedi (1 Pater).

Normae datae in Constitutione pertinent ad instaurationis altiora
principia, quae Concilio definienda concredidit Ioannes XXIII.

Laudes et Vesperae

25 —

R. —

Pag. 26, lineis 6-7, deleantur verba « ut preces matutinae » et
« ut preces vespertinae », quia hoc evidens est (1 Pater).

Duo Patres e contra illa verba addenda esse censuerunt, et Com-
missio eis obsequens textum emendavit. Ideoque non dicitur so-
lum quod Laudes sunt preces matutinae et Vesperae preces vesper-
tinae, quod evidens est ex Traditione et ex indole harum Hora-
rum, sed quod sacerdotes illas debent considerare ut preces ma-
tutinas vel preces vespertinas.

Completorium

26 — Pag. 26, linea 9, loco « ut fini diei apte conveniat », dicatur: « ut

conclusioni diei » (1 Pater).

R. — De sententia Peritorum latini sermonis, hic non convenit con-

clusio cum isto sensu: conclusio enim ex rebus vel rationibus
oritur, hon autem finem cursus vel temporis indicat,

Matutinum

27 — Non placet hoc comma (4 Paires).

R. — Iam suffragatum est.

28 — Modi qui proponunt res non ad altiora principia sed ad Commis-

sionem postconciliarem pertinentes:

a) loco « Hora quae Matutinum vocatur », dicatur: « Hora
lectionum quae Matutinum usque modo vocatur » (1 Pater); vel:
« nocturnum vel lectio divina vocatur » (1 Pater).

b) Addatur: « Hora quae Matutinum vocatur constabit Invi-
tatorio, Hymno, 5 psalmis, lectione per decem momenta Novi
Testamenti, latine, sine aliquo responsorio, et Te Deum lauda-
mus » (1 Pater).

[11]

[12]

29 —

30 —

[13]

31 —

¢) Addatur: « In Triduo Sacro psalmi et lectiones pauciores
et breviores frant » (I Pater).

d) Dicatur: « et tantum tribus psalmis tribusque lectionibus
constet » (1 Pater).

e) Addatur: « ad lectiones autem quod attinet, qui soli per-
solvunt Officium obligantur ad eas legendas, minime vero reci-
tandas » (I Pater).

Hae determinationes non pertinent ad Commissionem Concilia-
rem, sed Postconciliarem,

Pag. 26, linea 11, proponuntur mutationes in sermone:
a) loco « recitari », dicatur: « legi » (1 Pater).
b) loco « dicendae », dicatur: « legendae » (1 Pater).

Quaestio de recitatione vocali vel solum mentali pertinet ad ru-
bricas.

Nonnulla proponuntur, quae sunt contra Emendationes expresse
suffragatas: B

a) Supprimatur « et lectionibus longioribus » (2 Patres).

b) Deleantur verba « et psalmis paucioribus lectionibusque
longioribus constet » (4 Patres).

¢) Loco « longioribus », dicatur: « brevioribus » (2 Patres).

d) Dicatur: « et unica lectione constet » (1 Pater).

e) Omittatur « psalmis paucioribus » (2 Patres).

Totum comma expresse suflragatum est et magna suffragiorum
majoritate approbatum,

« Extra chorum, exceptis festis solemnioribus huic Horae liceat
cum eadem obligatione substituere lectionem spiritualem ex Sa-
cra Scriptura »:

a) per viginti saltem momenta (51 Patres);

b) per triginta momenta (1 Pater);

¢} per quindecim momenta (1 Pater).

Ratio ab uno Patre adducta sic sonat:

« Haec lectio simul includeret minimum quoddam meditatio-
nis seu orationis mentalis sacerdoti in cura animarum occupato
necessariae, ne oratio obruatur mechanismo spirituali. Plutimi
sacerdotes nostris temporibus non incumbunt meditationi seu



Prima

32 —

orationi mentali. Hoc est factum, Sed sacerdos qui non medita-
tur modo sibi accommodato, etiam Breviarium solummodo per-
solvit et, etiamsi recitat, non orat, Sed sine vita vera spirituali
non potest fieri labor apostolicus vere vivens. Digna recitatio to-
tius Officii et meditatio in hodiernis adiunctis non semper simul
possibiles sunt. Hac de causa modus propositus est ».

Circa hunc modum, plura consideranda sunt:

a) Oratio mentalis pernecessaria est sacerdoti operibus apo-
stolicis dedito, ad nutrimentum animae et progressum in vita spi-
rituali. Ita totum schema ordinatum est ut sacerdos, Officium di-
vinum celebrans et attente psallens (art. 90), nutrimentum vitae
suae spiritualis inveniat et frequentatione Verbi divini melius
mentaliter oret, « non iam Breviarium currendo legens » (Rela-
tio, p. 14). Haec est ratio cur nihil dicitur in schemate de obliga-
tione recitationis oralis, cum sacerdos privatim psallit, et ob-
secratur sacerdos ut in eo persolvendo, mens concordet voci
(cf. art. 90).

b) Ea mens Commissionis fuit ut Officium divinum melius
disponatur, servata tamen eius forma orationis publicae cum psal-
mis. « Si quid ex cursu traditionali supprimere oportet, hoc caute
faciendum est, veritate Horarum ad hoc impellente » (Relatio,
p. 17).

¢) Obligationi orationis mentalis et spiritualis lectionis, tum
quoad obiectum et methodum, tum quoad necessitatem, provide-
bitur certe in schemate de disciplina cleri.

d) In casibus peculiaribus et extra communem rerum ordi-
nem, certe provideri potest per commutationem, de quo in ar-
ticulo 97.

e) Quoad libertatem seligendi vel commutandi pericopas
Scripturarum a se legendas ab eo qui Officium privatim dicit
(Relatio, p. 21), nobis videtur quaestionem relinquendam esse
Commissioni Postconciliari.

Non placet suppressio Horae Primae:
a) Non placet simpliciter (91 Paires).
b) Servetur, sed brevior reddatur (I Pater).
¢) Modificetur et restructuretur (1 Pater).

R. — Suppressio Horae Primae iam suffragata est,

[13]

[14]

[14] 33 — Orationes quae nunc ad Primam recitantur, transferantur ad aliam
Horam:

a) Orationes et preces ad Laudes transferantur (22 Patres).

b) Hora Prima melius componatur cum Laudibus (2 Patres).

¢) Divinum Officium constet Nocturnis, Laudibus cum Pri-
ma una factis, etc. {1 Pater).

d) Si supprimitur Hora Prima, breviores sint psalmi Lau-
dum et preces matutinae, quae nunc in Hora Prima sunt, transfe-
rantur ad Laudes (1 Pater).

e) Quaedam preces transferantur ad Tertiam (1 Pater).

R. — Optatur a Commissione, ut dictum est in Relatione, ut quaedam
preces e Prima transferantur ad aliam Horam, fortasse ad Lau-
des. Sed hoc pertinet potius ad peritos qui post Concilium adla-
borabunt ad exsecutionem Constitutionis, quia quaestiones tech-
nicae tanguntur, quae respiciunt Commissionem postconciliarem...”

*34 — Hora Prima supprimatur cum approbatione Ordinarii Loci, ad
normam art, 97, § 1 (1 Pater).

R. — Suffragata est suppressio Horae Primae sine ulla restrictione.

Tertia, Sexta, Nona

35 — Modi qui textui emendato specialiter approbato repugnant:
a) Non placet simpliciter articulus (105 Patres).
b) Remaneat textus antiqui schematis (3 Patres).

[15] 36 — Modi qui, firmis trlbus Horis ut nunc sunt, in eis parvam tamen
precum abbreviationem proponunt:
a) « Horae minores breviores reddantur » (1 Pafer).
b) « Remaneant Horae minores, sed breviores fiant cum an-
tiphona, psalmis et oratione dominica vel diei » (3 Patres).
¢) « Horae minores serventur, sed supprimantur parva ca-
pitula finalia cum responsoriis » (1 Pater).

37 — Modi qui firmas quidem retinent tres Horas minores, et liberta-
tem a schemate allatam restringere intendunt:

 In oratione: Et nunc ad pag. 20, sub n. 68. Hic agitur de recitatione Officii
in communi pro sacerdotibus conviventibus vel in unum convenientibus.
* Relator hunc textum usque ad n. 68 p. [20] exclusive, non legit.

a) addendo in fine «in dominica et festis de praecepto »
(2 Patres).

b) « Horae minores serventur, exceptis diebus de praecepto
et festorum pervigiliis » (5 Patres).

¢) Addatur in fine « quoties mane nequeant omnes recitari »
(1 Pater); vel « quando mane dici nequeunt » (1 Pater).

Quibus omnibus insimul respondendum est, Concilium, per suf-
fragationem, iam clarius decrevisse ut hae sententiae contrariae
non accipiantur, '

Modi qui patva textus discrimina praebent:

a) Addatur: « extra chorum, pro illis qui Officio chorali non
astringuntur », quia secus fovetur negligentia choro assistendi
(1 Pater). :

Quae observatio a nobis consideranda erit infra, cum modos ad
articulum 95 appositos expendemus.

b) In fine addatur: « Valde commendatur ut omnes tres Ho-
rae minores etiam extra chorum recitentur nullo incommodo in-
terveniente » (I Pater).

Egregie dictum. Attamen in textu legis sufficit quod scriptum

est « seligere licet », ne ansam pracbeamus scrupulis,

39 —

¢} Deleatur: « diei tempori magis congruentem » (I Pater).

Quod adversatur menti schematis et praecipue art. 84 et 88.

Modi qui aliam ac schematis reformationem proponunt:

a) « Extra chorum Horae minotes supprimantur » (2 Patres).
b) «Sola Hora Sexta setvetur » (1 Pater).

¢) « Habeatur una Hora pro omnibus determinata » (1 Pater).

d) « Horae minores mutari debent in oratione memoriter co-

gnita, ut tempestive per diem dici possint sine libro » (1 Pater).

Quae quidem omnia suas certo habent rationes, et a Commissione
Conciliari sedulo et mature perpensa sunt, dum emendationes
disceptabantur, at, post longam deliberationem, Commissio reti-

[15]

[16]

nuit illam viam mediam quae simul traditioni et aptationi faveat, -

quaeque Patribus in suffragatione emendationis 6 placuit,

AD ARTICULUM 90

(DE OFFICIO FONTE ORATIONIS PERSONALIS)

Articulus 90 coniungatur cum articulo 88 (1 Pater).

Ista mutatio seiungeret art. 89 ab articulo 88, cum quo arcte
connectitur; art, enim 89 est concreta applicatio principiorum
in art. 88 expressorum, Articulus vero 90 ultra progrediens, de
attentione et suavi fructu Officii tractat, deque conditionibus ad
id assequendum, quod in art. 91-93 continuatur.

« Materia placet, sed dicendi forma non placet: termini frequen-
ter repetuntur, subiecti frequentissime mutantur et oratio non
est petspicua » (I Pater).

Subcommissio de latinitate attente revisit omnes articulos sche-
matis, '

Pag. 26, linea 19, post verba « melius assequendum », inserantur
vetba « item obsecrantur ut » (I Pater).

Observare liceat coniunctivum « comparent » sufficere ad optan-
dum vel obsecrandum, eo magis quod eadem verba iam superius
dicta sunt.

Pag. 26, lineis 16-17, dicatur « utpote oratio Ecclesiae simulque
orationis personalis nutrimentum est fons pietatis » (I Pater).

Quod minus rei ipsi fortasse conveniret.

Pag. 26, linea 16, deleatur « utpote oratio publica Ecclesiae », quia
Officium est fons pietatis et orationis personalis in quantum est
excellens, non in quantum est oratio publica (1 Pater).

Multi Romani Pontifices et pii Auctores saepe docuerunt oratio-
nem Ecclesiae esse excellentem utpote vocem Ecclesiae, immo esse
fontem spiritus christiani genuini.

Pag. 26, linea 21, addatur, « ob eandem rationem, ut scilicet mens
melius concordet voci, curent Ordinarii ut libentissime conce-
dant usum versionis vernaculae ad normam art. 101 » (2 Patres).

Haec verba nobis videntur minus necessaria, quia iam rei pro-
videtur in art. 101 et in Relatione.

AD ARTICULUM 91 [17)
(DE PSALMIS)
46 — « Supprimantur psalmi imprecatotii » (2 Patres).
R. — Responsum est iam in Relatione de Emendationibus, p. 21,

AD ARTICULUM 92

(DE LECTIONIBUS)

47 — Pag. 26, linea 34, tollantur verba « et scriptorum ecclesiastico-
rum » (1 Pater).

R. — Mens Commissionis non est, ut passim quicumque scriptores ec-
clesiastici in Officio legantur, sed iis tantum qui speciali commen-
datione gaudent, etsi forte nec Patres nec Doctores sint.

POST ARTICULUM 93

48 — « Non omittatur articulus olim 72 » (2 Patres).

R. — Omissio iam suffragata est a Concilio ob rationes in Relatione
allatas, pag. 20.

AD ARTICULUM 94

(DE TEMPORE OFFICIUM PERSOLVENDI)

49 — « Habetur repetitio materiae saltem secundum quid, et abusus
formae » (1 Pater).

R. — Certe leges brevissimae sunto; at brevius dicere nescivimus,

AD ARTICULUM 95

(DE OBLIGATIONE CHORALI)

Ad totum articulum
50 — Reinseratur textus primitivus (I Pater),

R. — Emendationes factae eo tantum tendunt ut melius res dicantur
et aptius cum fure vigente congruant.

52 —

33 —
R. —

54 —

Pag, 27, lineis 12-13, mutetur textus hoc modo: « Capitula Ca-
thedralia saltem laudes aut vesperas in choro recitent » (I Pa-
ter).

Revera iste textus erat olim in schemate, at post disceptationem
mense novembri 1962 peractam, ita emendatus est ut praescin-
datur omnino ab hac quaestione, sive per ius futurum commune
sive per ius particulare solvenda,

Deleatur articulus (1 Pater).

Si deleretur, supprimeretur obligatio choralis et personalis nunc
vigens, quod certe Concilium non intendit.

Pag. 27, linea 14, addatur: « e choro legitimé absentes » (1 Pater).

Quod esset aggravatio iuris communis vigentis.

Pag. 27, linea 16, addatur: «etsi absque gravi obligatione »
(1 Pater).

De gravitate obligationis quoad solemniter professos ad nos non
pertinet,

Pag. 27, linea 17, addatur: « ad normam articuli 89 ¢) » (2 Pa-
tres); vel: « salvo tamen art. 89, si ilisdem propter ministerium
pastorale legitime illis Horis non intersint » (13 Patres).

Hanc fatemur esse observationem magni momenti, attamen, cum
rationes diversae pensandae sint, camque diversae sint vocationes
Ordinum regularium, non intendimus rem decidere, sed relin-
quimus ad ius particulare et Constitutiones Regularium.

AD ARTICULUM 96

(DE OBLIGATIONE EORUM QUI CHORO NON TENENTUR)

Ad obligationem Officium recitandi quod attinet:

a) Gravis obligatio clare indicetur (5 Patres).

) Dicatur: « etsi absque gravi obligatione » (1 Pater).

¢) Nulla obligatio imponatur, ne ex hac impositione Orien-
tales mirentur (1 Pater).

De istis omnibus in nostra Commissione disceptatum est, ut re-

fertur in Nostra Relatione pp. 24-25, unde melius erit si in-

tactus, ut iacet, remaneat articulus.

AD ARTICULUM 97

(DE COMMUTATIONIBUS ET DISPENSATIONIBUS)

a) Deleatur articulus (1 Pater).
b) Potestas dispensandi vel commutandi reservetur Apostolicae
Sedi (3 Patres).

Isti duo modi opponuntur suffragationi iam a Concilio peractae,
cui placuerunt emendationes 10 et 11,

« Nimis lata: vel enucleetur vel clarior dicatur » (2 Patres).

Textus, ut jacet, placuit Concilio.

In prima sententia, exempla dentur commutationum (1 Pafer).

In Relatione, p. 25, mens Commissionis patet, et ad Commissio-
nem postconciliarem tota res remittenda est.

In secunda sententia, addatur: « sine licentia Sanctae Sedis »
(1 Pater).

Quod est evidens et non est necessarium expresse addere.

Pag, 27, linea 23, loco «iusta de causa », dicatur: « gravi de
causa » (1 Pater); vel addatur: « nisi gravi de causa et onerata
conscientia » (1 Pater).

Hi duo modi formulas edicunt quae in nostra Commissione iam
antea mature examinatae sunt, consultoque derelictae ne Ordi-
nariis diffidere videamur, qui scient suum tus cum officio com-
ponere.

Pag. 27, linea 23, vocabulo « Ordinarii » addatur: « et omnes
Superiores maiores » (3 Patres).

Quod ad ius Religiosorum recognoscendum relinquimus, rem in-
terim intactam servantes, ne praeindicemus illi recognitioni.

Pag. 27, linea 23, vocabulo « Ordinarii » addatur: « Parochus
et Superior Religiosus » (I Pater).

Quod nimis latum nobis videretur, at facultas fortasse sit Ordi-
nario, si ei placuerit et si casus ferat, delegationem dare iuxta
normas genetales iuris.

(20] AD ARTICULUM 99

(DE OFFICIO IN CHORO ET IN COMMUNI)

64 — Deleatur totus articulus (I Pater).

R. — Ilam suffragatus est per 2.111 Placet.

65 — « Nimis affirmatur in schemate quod Officium est oratio publica
Ecclesiae » (1 Pater).

R. — Numquam satis erit inculcatum, sed hoc in atticulo eo fine dici-
tur ut ratio detur de fovenda celebratione communi,

66 — Pag. 27, linea 34, loco « praesertim », dicatur « exclusive » (I Pa-
ter).

R. — Haec mutatio non videtur utilis, cum recitatio communis lau-
datur.

67 — « Quid de casu quando plures sacerdotes in eadem domo convi-

vunt et in communi recitantes Officium unus vult dicere Tertiam
et alius vult dicere Sextam vel Nonam? » (1 Pater).

R. — Hora dicenda est tempori congruens, iuxta art. 89 ¢) et 94.

68 — Pag. 27, linea 33, displicet verbum « curandum », eo quod obli-
gationem aliquomodo sapiat et proponitur ut dicatur: « optan-
dum », « approbandum », « laudandum », « exhortandum »,
« valde consulendum », « suadendum » {194 Patres).

R. — Qui omnes Patres eandem mentem habent ac Commissio nostra,
quae nunquam intendit ullam obligationem edicere sed tantum
exhortationem facere; lingua latina haud facile utitur verbis ex-
hortatoriis, ideoque « curandum » selegeramus quod recte conve-
nit ex usu auctorum, Cum tamen pateat multos male intellexisse
vocabulum « cutandum », libenter id mutamus in « suadetur ».



CONGREGATIO GENERALIS LXXIIT 721

AD ARTICULUM 100 *
(DE OFFICIO A FIDELIBUS PARTICIPANDO)
69 — Pag. 28, linea 3, post verba « curent animarum pastotes ut Horae

praecipuae » etc., addatur: « ifudicio Episcopi vel Episcoporum
regionis » (1 Pater),

R. — Respondendum est ut supra, scilicet verbum « curent » nullam
obligationem inducere, sed tantum exhortationem dicere.

70 — Pag. 28, linea 7, addatur: « Laicis divinum Officium recitantibus
indulgentiae extendantur quae clericis conceduntur » (1 Pater).

R. — Quod ad altiora principia non pertinet, sed in recognitione In-
dulgentiarum a competente auctoritate forte decernendum,

AD ARTICULUM 101 § 1

(DE USU LINGUAE VERNACULAE IN OFFICIO PRO CLERICIS)

A) Modi qui opponuntur emendationi suffragatae.

71 — &) Pag. 29, lineis 9-12, non placet clausula « facta tamen Ordina-

rio potestate » etc. (41 Patres).

b) « Potestas concedendi licentiam utendi lingua vernacula
reservetur Apostolicae Sedi » (3 Patres).

¢) Clausulae iam suffragatae haec substituatur: « relicta ta-
men libertate ut bis in hebdomada clerici possint Officium per-
solvere in aliqua lingua vernacula, quia quotidiana vilescunt »
(I Pater). '

R. — De quibus omnibus nihil est dicendum, cum Concilium iam suf-
fragio adprobaverit textum,
B) Modi gui latius extendere volunt concessionem linguae vernaculae.

72 — Pag. 29, lineis 9-12, dicatur: « Extra chorum Officium persolven-
tibus liceat uti lingua latina aut versione vernacula », id est

* Relator hunc textum usque ad Art. 101 § 1 p. [21] non legit.

46

[20]

[21]



722

[21]

73

122] 74

ACTA CONC. VATICANI II — PERIODUS II

concedatur universim omnibus sine recursu ad Ordinarium
(4 Patres); vel: « Clericis in recitatione privata Officii divini
liceat uti versione vernacula; recitatio autem in choro lingua la-
tina fieri debet » (1 Pater).

Omnia eo tendunt ut concedatur universim omnibus sacerdo-
tibus sine recursu ad Ordinarium lingua vernacula in Breviatio.
Nobis visa sunt latius aequo patere et adversari, ni fallimur,
principiis generalibus de lingua in Concilio iam approbatis.

Tus concedendi clericis linguam vernaculam detur quidem Ordi-
nario, at generaliore modo et sine restrictione:

@} « facta tamen Ordinario potestate concedendi usum versio-

nis vernaculae ad normam art, 36 » (I Pater).

b) « concedendi si extra chorum persolvant » (4 Patres).

Hoc etiam latius patere nobis visum est quam textus suffra-
gatus,

a) Pag. 28, linea 11, deleantur verba « singulis pro casibus » et
mitigetur ratio necessaria ad concessionem: « concedendi iis
clericis quibus in suo prudenti iudicio profuturum esse cen-
suerit » (158 Patres).

b) deleatur « singulis pro casibus » (105 Patres).

De clausula « profuturum esse censuerit » dicendum erit infra.
Utrum vero supprimenda sit an non clausula « singulis pro ca-
sibus » multum disceptavimus et rationes sive pro sive contra

- perpendimus.

" Ex una parte, lex generalis remanere debet, ideoque selege-
ramus formulam in ture de dispensatione iam assuetam. Praeterea
firma stent oportet principia in Capite primo enunciata et suf-
fragata de lingua liturgica.

Ex altera parte, dari possunt talia adiuncta ut plures clerici
alicuius dioecesis idem impedimentum habeant. Hisce in adiunctis

" nihil pfohibet quominus Episcopus pluribus singillatim dispensa-

tionem elargire possit, At mens textus est tantum ne passim
neve pro atbitrio, vel inconsiderate, Ordinarii subditos di-
spensent,

Hac interpretatione nostra allata, censemus textum uti pro-
stat remanere posse quin emendetur.

Causae dispensandi ab usu linguae latinae mitiores proponuntur:
a) «ex rationabili causa » (1 Pater).
b) «iusta-de causa » {2 Patres).
¢} «iustis de causis » (5 Parres).
d)' « dummodo adsit causa rationabilis » (1 Pater)
e} deleatur verbum « grave » (14 Patres).
f) addatur: « aut quominus maiorem fructum percipiant spi-

o ritualem » (1 Pater)

Perpen51s rationibus allatis, Commissio censuit textum' immu-
tandum non esse; verba autem « grave impedimentum » esse
intellegenda iuxta ea quae in Relatione de capite quarto dicta
sunt, nempe ut « iudicium Otdinarii cum magnanimitate fera-
tur sive de condicione physica sive morali, intellectuali vel spiri-
tuali eius qui talem petit licentiam » (p. 29). Sic omnis occasio
anxietatis a conscientia Ordinarii removetur,

. Ex altera parte, nimiam subiectivitatem non decet in lege

- .. inscribi; ideoque accipiendam non esse censuimus . formulam
* « quominus majorem fructum percipiant » vel « quibus profutu-

Loram - esse censuerit »,

76‘_—.

Facultas utendi lingua vernacula concedatur non ab Ordinario in

= genere, sed ab « Episcopo » (1 Pater) « Ordmarlo 10c1 » (3 Pa--

tres) vel « Ordinariis totius nationis » (1 Pater).

Ista omnia iam a nostra Commissione mature perpensa sunt

- quando de emendationibus disceptavimus; consulto « Ordina-

77 —

rium » diximus, quia agitur de bono spirituali- et de diflicultate:

personali alicuius subiecti in recitatione privata, minime vero
de cultu publico.

AD ARTICULUM 101.§ 2 ..
(DE LINGUA VERNACULA IN OFFICIO PRO MONIALIBUS)
Pag. 28, linea 15,.loco «a Sui)eriore competente », dicatur: « ab
Ordinarto loct » (I Pater).

Nobis videtur hanc quaestionem esse regiminis vitae religiosae,
etiam si ecclesia fidelibus pateat,

[22]

AD ARTICULUM 101 § 3+

(DE LINGUA VERNACULA IN OFFICIO PRO FIDELIBUS)

78 — Pag. 28, linea 18, Officium « recitari » et non « celebrari » dici
debet (1 Pater).

R.— E contra Officium, praecipue si populo participante psallitur,
celebratio dici debet, non mera recitatio, quia est oratio publica
Ecclesiae, et aliunde non cursim nec festinanter sed quasi cho-
raliter dicenda, sive canatur, sive minus.

Venerabiles Patres,

In Commissione de sacra Liturgia multum adlaboravimus ad modos
a Vobis propositos expendendos, et rationes conati sumus adducere ad
explicandum cur, quamvis eosdem modos saepissime attentione dignos
existimaremus, in textum veto schematis introducendos esse non cen-
suimus, in id praesertim attendentes, quod totum Caput magna maiori-
tate iam fuit approbatum.

Speramus Vos responsiones nostras magna humanitate esse acceptu-
ros. Gratias interim Vobis reddimus de attentione qua nostros labores
semper estis secuti, :

Moderator: Gratias, exc.me Pater. Nunc exc.mus D. secretarius ge-
neralis proponit quaesitum pro suffragatione circa modos expensos in
cap. IV de sacra Liturgia.

Secretarius gemeralis: Quaeritur igitur: An placeat expensio facta
a Commissione de sacra Liturgia circa modos cap. IV respicientes, Suf-
fragatio erit per placet et non placet.

* Relator hunc textum usque ad conclusionem non legit.

SCHEMA CONSTITUTIONIS DE SACRA LITURGIA

1 - MODI (3]

A PatriBus CONCILIARIBUS PROPOSITI
A CommMISSIONE CONCILIARI DE SAcCrA LiTURGIA
EXAMINATI

Hic fasciculus Patribus distributus est die 21 novembris 1963, in congrega-
tione generali septuagesima secunda.

CariTa V - VI - VII

DE ANNO LITURGICO
DE MUSICA SACRA
DE ARTE SACRA DEQUE SACRA SUPELLECTILE

Omnibus Modis Capita V, VI et VII respicientibus diligenter petlectis,
Commissio de sacra Liturgia censuit textus mutationes non esse propo-
nendas, sed sufficete pro singulis brevem explicationem praebere,

Patribus proinde sequens proponitur

QUAESITUM GENERALE

An placeat expensio facta a Commissione de sacra Liturgia circa

Modos Capita V, VI et VII respicientes.

2 — TEXTUS SCHEMATIS

Carur V [19]
DE ANNO LITURGICO

102. Pia Mater Ecclesia suum esse ducit Sponsi sui divini opus
salutiferum, statis diebus per anni decursum, sacra recordatione cele-
brare. In unaquaque hebdomada, die quam Dominicam vocavit, memo-
riam habet Resutrectionis Domini, quam semel etiam in anno, solem-
nitate maxima Paschatis, una cum beata ipsius Passione, frequentat. s

Totum vero Christi mysterium per anni circulum explicat, ab In-
carnatione -et Nativitate usque ad Ascensionem, ad diem Pentecostes
et ad exspectationem beatae spei et adventus Domini.

Mysteria Redemptionis ita recolens, divitias virtutum atque meri-
torum Domini sui, adeo ut omni tempore quodammodo praesentia red-
dantur, fidelibus aperit, qui ea attingant et gratia salutis repleantur.

103. In hoc annuo mysteriorum Christi circulo celebrando, Sancta
Ecclesia Beatam Mariam Dei Genitricem cum peculiari amore veneratur,

‘quae indissolubili nexu cum Filii sui opere salutari coniungitur; in qua

praccellentem Redemptionis fructum miratur et exaltat, ac veluti in
purissima imagine, id quod ipsa tota esse cupit et sperat cum gaudio
contemplatur

104. Memorias insuper Martyrum ahorumque Sanctorum, qui per
multiformem Deij gratiam ad perfectionem provecti, atque aeternam iam
adepti salutem, Deo in caelis laudem perfectam decantant ac pro nobis
intercedunt, circulo anni inseruit Ecclesia. In Sanctorum enim nataliciis
praedicat paschale mysterium in Sanctis cum Christo: compassis et con-
glorificatis, et fidelibus exempla eorum proponit, omnes per Christum
ad Patremy trahentia, eorumque meritis Dei beneficia impetrat.

105. Variis denique anni temporibus iuxta traditas disciplinas, Fc-
clesia fidelium eruditionem petficit, per pias animi et corporis exerci-
tationes, instructionem, precationem, poenitentiae et misericordiae opera.
Quapropter placu1t Sacrosancto Concilio ea quae sequuntur de-
cernere. G : S ‘

106. Mysterium paschale FEcclesia, ex traditione apostolica quae
originem ducit ab ipsa die Resurrectionis Christi, octava quaque die
celebrat, quae dies Domini seu dies dominica merito nuncupatur. Hac
enim die christiftdeles in unum convenire debent ut, verbum Dei audien-
tes et Eucharistiam participantes, memores sint Passionis, Resurrectionis
et gloriae Domini Tesu, et gratias agant Deo qui eos « regeneravit in spem
vivam per Resurrectionem Iesu Christi ex mortuis » (1 Pefr. 1, 3). Ita-

‘que dies dominica est primordialis dies festus, qui pietati fidelium pro-

ponatur et inculcetur, ita ut etiam fiat dies laetitiae et vacationis ab
opere. - Aliae celebrationes, nisi revera sint' maximi momenti, ipsi ne
praeponantur, qulppe quae sit fundamenturn et nucleus totius anni li-
turgici. :

107. Annus liturgicus ita recognoscatur ut, servatis aut restitutis [20]
sacrorum temporum traditis consuetudinibus et disciplinis iuxta nostrae
aetatis condiciones, ipsorum indoles nativa retineatur ad fidelium pie-
tatem debite alendam in celebrandis mysteriis Redemptionis christianae, 15
maxime vero mysterio paschali. Accommodationes vero, secundum lo-
corum condiciones, si quae forte necessariac sint, flant ad normam
art. 39 et 40.

108. Fidelium animi dirigantur imprimis ad dies festos Domini,
quibus mysteria salutis per annum celebrantur. Proinde Proprium de 20
Tempore aptum suum locum obtineat super festa Sanctorum, ut integer
mysteriorum salutis cyclus debito modo recolatur.

109. Duplex indoles temporis quadragesimalis, quod praesertim
per memoriam vel praeparationem Baptismi et per poenitentiam fide-
les, instantius verbum Dei audientes et orationi vacantes, componit ad 25
celebrandum paschale mysterium, tam in liturgia quam in catechesi
liturgica pleniore in luce ponatur. Proinde:

4) elementa baptismalia liturgize quadragesimalis propria abun-
dantius adhibeantur; quaedam vero ex anteriore traditione, pro oppot-
tunitate restituantur; 30

b) idem dicatur de elementis poenitentialibus. Quoad catechesim
autem animis fidelium inculcetur, una cuam consectariis socialibus pec-
cati, illa propria poenitentiae natura quae peccatum, prout est offensa
Dei, detestatur; nec praetermittantur partes Ecclesiae in actione poeni-
tentiali atque oratio pro peccatoribus urgeatur, 35

110. Poenitentia temporis quadragesimalis non tantum sit interna
et individualis, sed quoque externa et socialis. Praxis vero poenitentialis,
iuxta nostrae aetatis et diversarum regionum possibilitates necnon fide-
lium condiciones, foveatur, et ab auctoritatibus, de quibus in art. 22,
commendetur., - : 40

Sacrum tamen esto ieiunium paschale, feria VI in Passione et Morte [21]
Domini ubique celebtandum et, iuxta opportunitatem, etiam Sabbato
sancto producendum, ut ita, elato et aperto animo, ad gaudia dominicae
Resurrectionis perveniatur,

111. Sancti iuxta traditionem in Feclesia coluntur, eorumque reli- 5
quiae authenticae atque imagines in veneratione habentur. Festa Sancto-
rum mirabilia quidem Christi in servis eius praedicant et fidelibus op-
portuna praebent exempla imitanda,

Ne festa Sanctorum festis ipsa mysteria salutis recolentibus praeva-
leant, plura ex his particulari cuique Ecclesiae vel Nationi vel Religiosae
Familiae relinquantur celebranda, iis tantum ad Ecclesiam universam
extensis, quae Sanctos memorant momentum universale revera prae se
ferentes.

Capur VI
DE MUSICA SACRA

112. Musica traditio Ecclesiae universae thesaurum constituit pretii
inaestimabilis, inter ceteras artis expressiones excellentem, eo praesertim
quod ut cantus sacer qui verbis inhaeret necessariam vel integralem [i-
turgiae sollemnis partem efhicit.

Profecto sacros concentus laudibus extulerunt cum Sacra Scriptu-
ra,” tum sancti Patres atque Romani Pontifices, qui recentiore aetate,
praeceunte sancto Pio X, munus Musicae sacrae ministeriale in dominico
servitio pressius illustrarunt.

Ideo Musica sacra tanto sanctior erit quanto arctius cum actione
liturgica connectetur, sive orationem suavius exprimens vel unanimita-
tem fovens, sive ritus sacros maiore locupletans sollemnitate. Ecclesia
autem omnes verae artis formas, debitis praeditas dotibus, probat eas-
que in cultum divinum admittit.

Sacrosanctum igitur Concilium normas ac praecepta ecclesiasticae
traditionis et disciplinae servans finemque Musicae sacrae respiciens, qui
gloria Dei est atque sanctificatio fidelium, ea quae sequuntur statuit.

113. Formam nobiliorem actio liturgica accipit, cum divina Officia
sollemniter in cantu celebrantur, quibus ministti sacri intersint quaeque
populus actuose participet.

Quoad linguam adhibendam, serventur praecepta art. 36; quoad
Missam art. 54; quoad Sacramenta, art. 63; quoad Officium divinum,
art, 101,

114, Thesaurus Musicae sacraec summa cura servetur et foveatur.
Scholae cantorum assidue provehantur, praesertim apud ecclesias cathe-
drales; Episcopi vero ceterique animarum pastores sedulo curent ut in
qualibet actione sacra in cantu peragenda universus fidelium coetus
actuosam patticipationem sibi propriam praestare valeat, ad normam
art. 28 et 30.

115. Magni habeatur institutio et praxis musica in Seminariis, in
Religiosorum utriusque sexus novitiatibus et studiorum domibus, nec-



CONGREGATIO GENERALIS LXXIII 729

non in ceteris institutis et scholis catholicis; ad quam quidem institu-
tionem assequendam, magistri, qui Musicae sacrae docendae praeficiun-
tur, sedulo conformentur,

Commendantur insuper Instituta Superiora de Musica sacra pro
opportunitate erigenda.

Musicae vero artifices, cantores, imprimis pueri, etiam germana in-
stitutione liturgica donentur.

116. Ecclesia cantum gregorianum agnoscit ut liturgiae romanae
proprium: qui ideo in actionibus liturgicis, ceteris paribus, ptincipem
locum obtineat,

Alia genera Musicae sacrae, praesertim vero polyphonia, in celebran-
dis divinis Officiis minime excluduntur, dummodo spiritui actionis litut-
gicae respondeant, ad normam art. 30,

117. Compleatur editio typica librorum cantus gregoriani; immo
paretur editio magis critica librorum iam editorum post instaurationem
s. Pii X.

Expedit quoque ut paretur editio simpliciores modos continens, in
usum minorum ecclesiarum.

118. Cantus popularis religiosus sollerter foveatur, ita ut in piis
sacrisque exercitiis et in ipsis liturgicis actionibus, iuxta normas et
praecepta rubricarum, fidelium voces resonare possint.

119. Cum in regionibus quibusdam, praesertim Missionum, gentes
inveniantur quibus propria est traditio musica, maghum momentum
in earum vita religiosa ac sociali habens, huic musicae aestimatio debita
necnon locus congruus praebeatur, tam in fingendo earum sensu reli-
gioso, quam in cultu ad earum indolem accommodando, ad mentem
art. 39 et 40,

Quapropter in institutione musica missionariorum, diligenter cure-
tur, ut, quantum fieri potest, traditionalem earum gentium musicam
tam in scholis quam in actionibus sacris promovere valeant.

120. Organum tubulatum in Ecclesia latina magno in honore habea-
tur, tamquam instrumentum musicum traditionale cuius sonus Eccle-
siae caeremoniis mirum addere valet splendorem, atque mentes ad Deum
ac superna vehementer extollere.

Alia vero instrumenta, de iudicio et consensu auctoritatis territoria-
lis competentis, ad normam art. 22 § 2, 37 et 40, in cultum divinum

admittere licet, quatenus usui sacro apta sint aut aptari possint, templi
dignitati congruant, atque revera aedificationi fidelium faveant.

121. Sentiant musicae artifices, spiritu christiano imbuti, se ad
Musicam sacram colendam et ad thesaurum eius augendum esse vocatos.

Modos autem componant, qui notas verae Musicae sacrae prae se
ferant atque non solum a maioribus scholis cantorum cani possint, sed
minoribus quoque scholis conveniant et actuosam participationem totius
coetus fidelium foveant. _

Textus cantui sacto destinati catholicae doctrinae sint conformes,
immo ex Sacris Scripturis et fontibus liturgicis potissimum hauriantur.

NOTA

“ Cf. Eph. 5, 19; Col. 3, 16.

Carut VII
DE ARTE SACRA DEQUE SACRA SUPELLECTILE

122. Inter nobilissimas ingenii humani exercitationes artes inge-
nuae optimo iure adnumerantur, praesertim autem ars religiosa eius-
demque culmen, ars nempe sacra. Quae natura sua ad infinitam pul-
chritudinem divinam spectant, humanis operibus aliquomodo expri-
mendam, et Deo eiusdemque laudi et gloriae provehendae eo magis addi-
cuntur, quo nihil aliud eis propositum est, quam ut operibus suis ad
hominum mentes pie in Deum convertendas maxime conferant.

Alma Mater Ecclesia proinde semper fuit ingenuarum artium amica,
earumque nobile ministerium, praecipue ut res ad sacrum cultum perti-
nentes vere essent dignae, decorae ac pulchrae, rerum supernarum si-
gna et symbola, continenter quaesivit, artificesque instruxit, Immo ea-
rum veluti arbitram Ecclesia jure semper se habuit, diiudicans inter
artificum opera quae fidei, pietati legibusque religiose traditis con-
gruerent, atque ad usum sacrum idonea haberentur.

Peculiari sedulitate Ecclesia curavit ut sacra supellex digne et pul-

chre cultus decori inserviret, eas mutationes sive in materia, sive in

forma, sive in ornatu admittens, quas artis technicae progressus per
temporis decursum invexit. '

Placuit proinde Patribus hisce de rebus ea quae sequuntur decer-
nere.

123. Ecclesia nullum artis stilum veluti proprium habuit, sed se-
cundum gentium indoles ac condiciones atque variorum Rituum neces-
sitates modos cuiusvis aetatis admisit, efficiens per decursum saeculo-
rum artis thesaurum omni cura servandum. Nostrorum etiam temporum
atque omnium gentium et regionum ars liberum-in Ecclesia exercitium
habeat, dummodo sacris aedibus sacrisque ritibus debita reverentia de-
bitoque honote inserviat; ita ut eadem ad mirabilem illum gloriae con-
centum, quem summi viri per praeterita saecula catholicae fidei cecinere,
suam queat adiungere vocem.,

124. Curent Ordinarii ut artem vere sacram promoventes eique
faventes, potius nobilem intendant pulchritudinem quam meram sump-
tuositatem. Quod etiam intellegatur de sacris vestibus et ornamentis. .

Curent Episcopi ut artificum opera, quae fidei et moribus, ac chri-
stianae pietati repugnent, offendantque sensum vere religiosum vel ob
formarum depravationem, vel ob artis insufficientiam, mediocritatem
ac simulationem, ab aedibus Dei aliisque locis sacris sedulo arceantur.

In aedificandis vero sacris aedibus, diligenter curetur ut ad litar-
gicas actiones exsequendas et ad fidelium actuosam participationem
obtinendam idoneae sint.

125. Firma maneat praxis, in ecclesiis sacras imagines fidelium ve-
nerationi proponendi; attamen moderato numero et congruo ordine

exponantur, ne populo christiano admirationem inficiant, neve indul-

geant devotioni minus rectae.

126. In diiudicandis artis operibus Ordinarii locorum audiant Com-
missionem dioecesanam de Arte sacra, et, si casus ferat, alios vitos valde
peritos, necnon Commissiones de quibus in articulis 44, 45, 46.

" Sedulo advigilent Ordinatii ne sacra supellex vel opera pretiosa,
utpote ornamenta domus Dei, alienentur vel disperdantur.

127. Episcopi vel per se ipsos vel per sacerdotes idoneos qui peri-
tia et artis amore praediti sunt, artificum curam habeant, ut eos spiritu
Artis sacrae et sacrae Liturgiae imbuant,

 Insuper commendatur ut scholae vel Academiae de Arte Sacra ad
artifices formandos instituantur in illis regionibus in quibus id visum
fuerit. ’ ' ' '

Artifices autem omnes, qui ingenio suo ducti, gloriae Dei in Eccle-
sia sancta servire intendunt, semper meminerint agi de sacra quadam
Dei Creatoris imitatione et de operibus cultui catholico, fidelium aedi-
ficationi necnon pietati eorumque instructioni religiosae destinatis.

128. Canones et statuta ecclesiastica, quae rerum externarum ad
sacrum cultum pertinentium apparatum spectant, praesertim quoad
aedium sacrarum dignam et aptam constructionem, altatium formam et
aedificationem, tabernaculi eucharistici nobilitatem, dispositionem et
securitatem, baptisterii convenientiam et honorem, necnon congruentem
sacrarum imaginum, decorationis et ornatus rationem, una cum libris
liturgicis ad normam art. 25 quam primum recognoscantur: quae litur-
giae instauratae minus congruere videntur, emendentur aut aboleantur;
quae vero ipsi favent, retineantur vel introducantur.

Qua in re, praesertim quoad materiam et formam sacrae supellecti-
lis et indumentorum, territorialibus Episcoporum Coetibus facultas tri-
buitur res aptandi necessitatibus et moribus locorum, ad normam
art, 22 huius Constitutionis.

129. Clerici, dum philosophicis et theologicis studiis incumbunt,
etiam de Artis sacrae historia eiusque evolutione instituantur, necnon
de sanis principiis quibus opera Artis sacrae inniti debent, ita ut Eccle-
siae venerabilia monumenta aestiment atque servent, et artificibus in
opetribus efficiendis congrua consilia queant praebere.

130. Convenit ut usus pontificalium reservetur illis ecclesiasticis
personis, quae aut charactere episcopali, aut peculiari aliqua iurisdictione
gaudent.

APPENDIX

SacrosancTI OecUMENICT CONCILTT VATICANI SECUNDI
DE CALENDARIO RECOGNOSCENDO DECLARATIO

Sacrosanctum QOecumenicum Concilium Vaticanum secundum, haud
parvi momenti aestimans multorum desideria de festo Paschatis certae
dominicae assignando et de calendario stabiliendo, omnibus sedulo per-
pensis, quae ex inductione novi calendarii manare possint, haec quae
sequuntur declarat:

1. Sacrosanctum Concilium non obnititur quin festum Paschatis
certae dominicae in Calendatio Gregoriano assignetur, assentientibus fis
quorum intersit, praesertim fratribus ab Apostolicae Sedis communione
seiunctis.

2. Item Sacrosanctum Concilium declarat se non obsistere inceptis
quae conferant ad calendarium perpetuum in societatem civilem indu-
cendum.

Variorum autem systematum, quae ad calendarium perpetuum sta- [28]
biliendum et in societatem civilem inducendum excogitantur, iis tantum
Ecclesia non obsistit, quae hebdomadam septem dierum cum dominica
servant et tutantur, nullis diebus extra hebdomadam interiectis, ita ut
hebdomadarum successio intacta, nisi accedant gravissimae rationes de
quibus Apostolica Sedes iudicium ferat, relinquatur.

3 — RELATIO [7]

I

Exc.mr D.Nt Franciscr ZAuner, Episcoprr Linciensis, CoMMISSIO-
NIS CONCILIARIS DE SACRA LITURGIA SoDALIS, ciRca Mobpos
CAPUT V SCHEMATIS DE SACRA LITURGIA RESPICIENTES.

Venerabiles Patres,

In suffragatione ad universum caput V schematis de sacra Liturgia
die 29 octobris 1963, hoc modo mentem Vestram pandistis:

Praesentes votantes . . . . . . . . . 2.194
Placet . . . . . . . . . . . . . 2154
Nonoplacet . . . . . . . . . . . . 21
Placet iuxta modum . . . . . . . . . 17
Votapulla . . . . . . . . . . . . 2

Patres qui suffragium suum iuxta modum dederunt, fuerunt tan-
tum 17, attamen cum nonnulli ex eis plutes modos proposuerint, modi
de facto perpendendi fuerunt 28, quos iuxta ordinem articulorum huius
Capitis in sequenti Relatione, una cum Commissionis responsione, sin-
gillatim exponimus.

AD ARTICULUM 102

(PrOOEMIUM)

1 — « Mihi displicet suppressio vertborum prima bebdomadae die
gua..., quia non intellego causam ab Exc.mo Relatore adduc-
tam: “ Ne quaestiones excitentur de initio et fine hebdomadae ”.
Curnam? Si dominica est dies sequens sabbatum (cf. Mt. 28, 1:
Vespere autem sabbati quae lucescit in prima sabbati) videtur cer-

tum guod dominica, quae venit post septimum diem in qua Crea-
tor Dominus requiei se dedit, est prima bebdomadae dies. Recte
vere christiani voluerunt diem post sabbatum Domino dedicare,
et quia in die illa lesus a mortuis surrexit et qum dies illa przma

-erat bebdomadae dies » (1 Pater).! .

In Relatione, pag. 10, iam illustrata est ratio huius suppressionis.
Multum disputatum est in Ecclesia antiqua utrum dominica sit
prima an ultima hebdomadae dies, et conveniens non videtur ut
Concilivm rem definiat. ...2

AD ARTICULUM 103 *
(PROOEMIUM)
Supprimantur verba « quae indissolubili nexu cum Filii sui opere
salutari coniungitur » (1 Pater).
At ratio non affertur. Ceterum agitur de emendatione iam suf-

fragata.

Pag. 19, linea 14, loco « cum Filii sui opere salutari confungitur »,
dicatur; « cum Filio suo eiusque opere salutari coniugitur ».
Ratio: « vinculum ontologicum, quod aliud praesupponit, clare
ponendum est » (1 Pater). ' '

Totus sermo, in art. 102-103, versatur circa opus salutare quod
anni decursu Ecclesia sacra recordatione celcbrat.

Pag. 19, linea 16, videtur sensu analogico dictum « id quod ipsa
tota esse cupit et sperat »; ideoque supprimendum (1 Pater).

At resurrectio corporum, quam speramus et cupimus, hum sensu
analogico dicenda est?

AD ARTICULUM 104
{ProoEMIUM)

Addatur mentio de.Apostoh's (1 Pater).

Apostoli ut Martyres initio memorati sunt, quod clare apparet e

Cathalogo romano anni 336, a Chronographo conservato.

! In oratione: deest.
- % In oratione: Ad pag. 9, modus 13.
* Relator hunc textum usque ad n. 13 p. [9] exclusive, non leglt

AD ARTICULUM 105

'(PROOEMIUM)

Pag. 19, linea 26, supprimantur verba « per plas annm et corpotis
exercitationes » (1 Pater).

Tollatur verbum « exercitationes » quod suggerit aliquid gymni-
cae artis, et dicatur: « per pios animi et corporis actus » (2 Pa-
tres).

Verbum exercitatio legltur in Ilturgla Vigiliae paschalxs et iam
dicebatur a S. Augustino.

Pag. 19, linea 27, loco « poenitentiae et misericordiae opera »
dicatur: « ieiunii, orationis et eleemosynae opera » (1 Pater).

Melior videtur textus schematis.

« Instructio, precatio, poenitentiae et misericordiae opera » pri-
mum locum habere oportet ante « pias animi et corporis exerci-
tationes » (1 Pater).

At « pias animi et corporis exercitationes » dicit primum in ge-
nere id quod sequentia verba specificant.

AD ARTICULUM 106

Pag. 20, linea 3, loco « convenire debent », dicatut: « conve-
niant » (I Pater). :

Nulla videtur differentia vera inter ‘duas formulas.

Pag. 20, linea 4, loco « et Eucharistiam participantes », dicatur:
« et Bucharistiae mysterium participantes », ne intellegatur so-
lummodo de Eucharistiae sacramento, et non de Missae partici-
patione (I Pater). . .
Loco « et Eucharistiam participantes », dicatur: « et Sacrificium
eucharisticum participantes. » (1 Pater).

Verba « et Eucharistiam participantes » possunt intendi de Com-
munione eucharistica, de qua non est praeceptum (I Pater).

[8]

(9]

91 R.— Participatio ad Eucharistiam diversos gradus complectitur, quo-
rum perfectior est participatio per Communionem, et clare patet
ex contextu articuli hic participationem non pressius specificari.

14 — Dies dominica est dies laetitiae, sed praecipue est dies Dei ado-
rationi dicata, Vacatio ab opere huic adorationi pertinet, nec est
res secundaria, uti e textu apparet (I Pater).

R. — At sive ex historia sive ex unanimi consensu theologorum, prae-
sertim S. Thomae (Summa Theol. 11-11, q. 122 a. 4 ad 4) constat
legem vacationis ab opere, die dominica observandam, esse qui-
dem magni momenti, sed secundariam relate ad potiorem finem.

*15 — Pag. 20, lineis 9-11, omittantur vertba « aliae celebrationes... »
usque ad finem (I Pater).

R. — At ratio non affertur.
[10] 16 — Circa alias celebrationes, quae nisi sint maximi momenti diei
dominicae ne praeponantur, pro aliquibus festis causa dicitur
(1 Pater).
R. — Cum tamen istud non pertineat ad altiora principia, remittatur

ad Commissionem postconciliarem.

AD ARTICULUM 107

(DE ANNO LITURGICO IN GENERE)

17 — Pag. 20, linea 16, verbum « accommodationes » non placet, et
eius loco proponitur: « translationes festorum » (1 Pater).

R. — At accommodatio latior est; et textus iam suffragatus est per
emendationem acceptam.

18 — Pag. 20, lineis 16-17, addatur: « secundum locorum auz Ordinum
et Congregationum religiosarum conditiones » (1 Pater).

R. — At non convenit, quia hic agitur tantum de ea aptatione quae ad
normam art, 39 et 40, praesertim in terris Missionum permitti-
tur. Immo annus liturgicus non tantum a fidelibus, sed etiam a
Religiosis sedulo observari solet et debet.

* Relator hunc textum n. 15 non legit.

AD ARTICULUM 109 *
(DE TEMPORE QUADRAGESIMALI)
« Corrigatur dictio art. 109, quae videtur inintelligibilis » (I Pa-
ter).

At Pater nullam indicationem affert.

« Poenitentiae natura non solum peccatum detestatur, sed etiam
per mortificationem, Christi Passioni unitam, violatam iustitiam
reparat » (1 Pater).

At hic non fit tractatus ex professo de Poenitentia, sed definitur
tantum indoles Quadragesimae,

AD ARTICULUM 110

(DE PRAXT POENITENTIALI (QUADRAGESIMAE)

« Teiunium, quod non multos ante annos totam Quadragesimam,
Quatuor Tempora, et plures Vigilias respiciebat, nunc ad solam
feriam VI in Passione Domini reducitur. Propono ut etiam ad
diem Cinerum et ad omnes ferias VI Quadragesimae extendatur »
{1 Pater).

Schema de Liturgia loquitur de solo ieiunio paschali, quia est
magni momenti liturgici, non vero de aliis, quae ad nos non
pertinent, sed ad disciplinam.

AD ARTICULUM 111

(DE FESTIS SANCTORUM)
Pag. 21, linea 6, verbum « authenticae » ambiguum videtur (1 Pa-
ter).

At omnibus notum est quasdam fuisse et adhuc esse reliquias,
quae, proh dolor, authenticae non sunt, de quo vide Codicem
Turis Canonici, can. 1283-1284.

* Relator hunc textum ad art. 109 non legit.

L]

[10]

[11]

AD APPENDICEM SCHEMATIS

(DECLARATIO DE CALENDARIO RECOGNOSCENDQ)

— Non placet additionem ponere quae « Appendix de calendario

recognoscendo » intituletur (1 Pater).

Sed id expresse suffragatum est, scilicet ut Appendix conficiatur.

Non placent ambo articuli; idem autem Pater queritur quod nulla
suffragatione speciali de hac re mens Concilii interrogata fuerit
(1 Pater).

Suffragatio facta est iuxta Ordinem Concilii celebrandi.

Non placet art. 1 de Paschate certae dominicae assignando, ex
quo « consequeretur monotonia » (I Pater).

At suffragatus est...’

Emendatio finalis additionem finalem nunc continet, quae tamen
suffragationi haud subiecta fuit. Etsi de re concors, Pater queri-
tur de modo procedendi (1 Pater).

Commissio censuit hanc emendationem nullam rei mutationem in-
ducere, sed tantum rem fusius et clarius exprimere.

« Saltem nunc a Concilio instituenda est Commissio peculiatis de
Calendario recognoscendo, et res non est remittenda ad quandam
Commissionem postconciliarem » (1 Pater).

« Urgens nunc efficitur ut festum Paschatis certae dominicae assi-
gnetur... Ergo non sufficit quod Concilium fateatur se non obniti
quin... Oportet ut Concilium decernat hanc inquisitionem facien-
dam esse et exitum huius quaestionis cito citius quaerendum »
(1 Pater).

Agitur quidem de materia connexa cum Anno liturgico, de qua
tamen Concilium nullam decisionem profert, ac reducitur ad mani-

* In oratione: Etiam dicendum: Ecclesia non intendit, sed permittit, propter

alias rationes boni communis et maioris momenti, talem fixationem.



CONGREGATIO GENERALIS LXXIII 739

festandam mentem Ecclesiae Catholicae non obstandi fixationi ca- {12]
lendarii perpetui, quia ad Ecclesiam non pertinet, sed ad socie-
tatem civilem; Ecclesia enunciat tantum condiciones sine quibus
Ipsa novo calendario nequit favere. Etiam pro fixatione Paschae,
Ecclesia Romana caute debet agere ne fratres separati offendantur,
quorum pariter interest celebratio Paschae; ideoque Ecclesia Ca-
tholica tantum manifestat ex sua parte nihil obstare quominus fiat.

Venerabiles Patres,

Modis a nonnullis ex Vobis circa hoc Caput propositis, Commissio de
sacra Liturgia respondere conata est, difficultates et dubia clariore quo
potuit modo solvendo. Confidit ergo has responsiones Vobis esse placi-
turas.

II

Excmi Dt Caesarnn D’Amato, O.S.B., AssaTis ORpINARID [13]
S. PauLt EXTRA MOENIA, CoMMISSIONIS CONCILIARIS DE SACRA
Lrtureia Soparts, circa Mopos capur VI SCHEMATIS DE SACRA
LITURGIA RESPICIENTES.

Venerabiles Patres,

Suffragatio generalis in Aula Conciliari circa caput VI schematis
constitutionis de sacra Liturgia, die 30 octobris 1963 peracta, hunc exi-
tum habuit:

Praesentes votantes ., . . . . . . . . 2.096

Placet . . . . . . . . . . . . . 2080
Non placet . . . . . . . . . . . . 6
Placet iuxta modum . . . . . . . . . 9
Votanulla . . . . . . . . . . . . 1

En ergo Modi a Patribus propositi una cum responsione a Commis-
sione de sacra Liturgia ipsis tributa.

AD ARTICULUM 119

(DE Musica sAcrA IN MISSIONIBUS)

1 — Pag. 23, linea 26, post verba « traditionalem earum gentium mu-
sicam », addatur: « sensu religioso imbutam, approbante loci Or-
dinario » (1 Pater).

Pag. 23, linea 27, omittantur verba « quam in actionibus sacris ».
Ratio: « Videtur introductio saltationum quae saltem indecorae
sunt et possunt degenerare in aliquam voluptatem » (2 Patres).

Non placet articulus, quia plerumque et in multis locis musica
indigena parum convenit cum sacra Liturgia, testante quoque
populo indigena (I Pater).

« Textus prior erat, humili meo iudicio, prudentior » (1 Pater).

Norma quae legitur in hoc art. 119 nihil aliud est quam practica
applicatio eorum quae approbata sunt in cap. I, art. 37-40, de
Liturgiae aptatione ingenio et traditioni populorum. Item prae-
cautiones quae a Patribus postulantur, in iisdem articulis capitis I
fusius et sufficienter continentur.

AD ARTICULUM 120

Pag. 23, linea 28, loco « Organum tubulatum in Ecclesia latina
magno in bonore habeatur », dicatur: « Organum tubulatum in
Ecclesia latina magna in aestimatione habeatur » (1 Pater),

Quod idem dicit ac textus schematis,

« Quaestio de organo tubulato et de ceteris instrumentis non
videtur argumentum pro Concilio Qecumenico. Nimis arcta et
particularis habetur. Propono ergo ut articulus omittatur » (I Pa-
ter).

Pag. 23, lineis 32-35, omittatur tota paragraphus « Alia vero in-
strumenta... », Aliter mox erimus in statu quo ante reformatio-
nem S. Pii X {1 Pater).

Omissio non videtur opportuna. Ceterum articulus concordat
cum doctrina Litt. Encycl. Musicae sacrae disciplina Pii Papa XI1.

AD ARTICULUM 121
(DE MUSICAE ARTIFICIBUS)

Supprimatur articulus. Insuper verba « esse vocatos » aut nimis
aut parum dicunt in textu conciliari, Valde autem placent verba
quibus concluditur articulus: « Textus cantui sacro destinati... »
(1 Pater).

R. — Articulus ideo compositus est ut sortes Musicae sacrae eleventur,
quod nostro tempore valde necessarium est. Insuper textus ar-
ticuli suffragatione explicita approbatus est; et ideo deleri nequit.

Venerabiles Patres,

Difficultatibus omnibus diligenter collectis et perpensis, Commissio
de sacra Liturgia, singulis responsionem ac solutionem opportunam pro-
ponere curavit. Liceat ergo humanissimam Vestram approbationem, etiam
in hac parte, sperare...!

IT1

Exc.m1 D.nt Carorr Rossi, Eriscorr BuceLLensts, CoMMISSIONIS
DE SACRA LITURGIA SoDALIS, circa Mopos capur VII SCHEMATIS
DE SACRA LITURGIA RESPICIENTES.

Venerabiles Patres,

Exitus suflragationis generalis circa caput VII schematis constitutio-
nis de sacra Liturgia, die 31 octobris 1963 peractae, fuit sequens:

Praesentes votantes . . . . . . . . . 1941
Placet . . . . . . . . . . . . . 1838
Non placet . . . . . . . . . . . . 9
Placet iuxta modum . . . . R 94

Ex 94 autem Patribus qui Modos proposuerunt, 93 animadversiones
suas protulerunt unice circa art. 130, de usu pontificalium, et de his ergo
Modis prius agendum videtur.

AD ARTICULUM 130

{DE USU PONTIFICALIUM}

1 — Pag. 27, linea 4, post verba « charactere episcopali », haec
addantur: « aut Benedictione Abbatiali » (90 Patres).

R. — Ex textu patet ius pontificalium competere Abbatibus de regi-
mine. Mens autem Commissionis est ut ius legitime acquisitum
non auferatur Abbati, qui muneri suo renuntiat.

! In oratione: in hodierna solemnitate S. Caeciliae.

[14]

[15]

— Usus pontificalium reservetur tantum Episcopis. Ratio: « ne oria-

tur confusio in mente fidelium » (1 Pater).

Modus non videtur accipiendus. Convenit enim ut Abbates et ii
qui peculiari iurisdictione gaudent, quodam dignitatis signo wuti
possint in caeremoniis exsequendis,

« Non videtur congtuens ut illi qui non receperunt pontificalia
in aliqua caeremonia (sacro vel benedictione) utantur illis in cae-
remoniis solemnibus (1 Pater).

Hic modus, uti apparet, est pro suppressione verborum « aut
peculiari aliqua iurisdictione gaudent ». Modus tamen non vide-
tur accipiendus ob rationem supra allatam.

Supprimantur verba « Convenit ut », et simpliciter dicatur:
« Usus pontificalium reservetur illis personis... ». Ratio: ne in
vacuum cadat optatum Concilii (I Pater).

Modus videtur non esse accipiendus; cum in hoc casu mens Con-
cilii sit potius votum exprimere quam legem statuere,

I1

Praeterea unus Pater voto suo proponit 30 Modos: quorum fere
omnes minoris momenti videntur.* Agitur enim de minimis emen-
dationibus, quae postulari dicuntur ob elegantiam sermonis.

His animadversionibus respondendum videtur textum iam op-
portune revisum esse a competenti Commissione « pro latino
sermone perpoliendo »,

Pag. 25, linea 13, verba « legibus religiose traditis » contradicere
videntur art. 123 (de artis libertate).

Verum est Ecclesiam artibus latam pandere viam, servatis tamen
legibus religiose traditis, quibus artis opera subici debent,

Pag. 25, linea 24, loco « omni cura servandum », dicatur: « admi-
ratione dignum », sed nihil de conservatione, ne offendantur qui
volunt pulchrum semper cedere utilitati

* Relator reliqua usque ad conclusionem non legit.

R. —— Quidquid est de novis operibus, absque dubio thesautus, per de-
cursum saeculorum efformatus, est omni cura servandus.

8 — In art. 123 exprimatur finis artis in Ecclesia, quae non muros
et ritus respicit, sed fideles.

R. — Iam satis provisum est in art. 122, ubi dicitur propositum artis
sacrae esse « ut operibus suis mentes hominum pie in Deum
convertat ».

9 — In art. 124, paragraphi secunda et tertia uniantur hoc modo:
« Curent Episcopi ut artificam opera, quae ob formarum deprava-
tionem vel ob artis insufficientiam, mediocritatem vel simulatio-
nem sive fidei et moribus ac christianae pietati repugnant, sive
sensum religiosum offendunt, a sacris locis sedulo arceantut; in
aedificandis vero sacris aedibus diligenter curent ut ad litur-
gicas... ».

R.— E contra, logica est distinctio duarum pattium; altera enim de
iis agit quae vitanda sunt et arcenda; altera vero exponit criterium
positivam, fuxta quod aedificationi sacrarum aedium providen-
dum est.

10 — Pag. 26, linea 14, supprimatur verbum « peritia »; sufficit enim
sacerdotes illos esse « idoneos ».

R. — Certe necesse non est ut sacerdotes, qui artificum curam habent,
artifices et ipsi sint; attamen non parvi momenti est ut sint etiam
periti, ut nempe noverint historiam et principia artium.

Venerabiles Patres,

Eadem cura ac pro ceteris Capitibus, Commissio de sacra Liturgia
desideria Vestra colligere sategit, etiam pro capite VII schematis, eo
tendens ut suffragium Vestrum ipsius laborem simul ac universum sche-
ma benigne confirmet..."

Moderator: Gratias, exc.me Pater. Nunc exc.mus D. secretarius ge-
neralis velit legere quaesitum generale, quod proponitur pro suffraga-
tione expensionis modorum trium capitum, V nempe, VI et VII simul.

v In oratione: Et sic, iuxta votum em.mi D. card. Lercaro, tandem ad opta-
tissimum portum perveniamus, hodie in festo S. Ceciliae, sexagesimo recurrente
anno Motus Proprii Tra le sollecitudini, quo S. Papa Pius X, auctoritate sua su-
prema, liturgiae pastorali in nostra aetate feliciter aperuit viam.

[16]

[17]

Secretarius generalis: Quaeritur itaque: An placeat expensio facta a
commissione de sacra Liturgia circa modos capita V, VI et VII respi-
cientes. Suffragatio est per placet, non placet.

Venerabiles Patres, cum exspectandus sit exitus suffragationum, suf-
fragatio super integro schemate fiet hora undecima cum uno quadrante.

Moderator: Nunc loquentur Patres qui petierunt loqui de Oecume-
nismo in genere, iuxta art. 57 Ordinis, par. 6.

PATRUM ORATIONES

(De QOecumenismo, in genere)

1
Exc.mus P. D. FORTUNATUS DA VEIGA COUTINHO

Episcopus tit. Sagalassensis, coad. c.i.5. Belgaumensis

Venerabiles Patres,

Parcite mihi si iure in art. 57 § é concesso utar. Sed patientia ve-
stra certe non abutar,

Finis oecumenismi est reducere ad unitatem omnes qui se christianos
esse profitentur ita ut magis completa et proinde genuina sit incarnatio
Christi in mundo et ut omnia elementa depositi fidei apta in luce po-
nantur,

Sed notandum est in oecumenismo non agi tantum de doctrina,' sed
praesertim de personis et communitatibus. Judaei vero non ad religionem
christianam pertinent. Ergo eorum mentio primo fronte® facienda non
esset in schemate nostro.

Attamen oecumenismus sensu latiore concipere fas est tamquam re-
latio Ecclesiae ad omnes alias religiones in mundo exsistentes. Si Iudaei
in nostro schemate includuntur, mihi videtut, necesse est eodem tempore
et in eodem documento’ statuere quae sit relatio Revelationis christianae
ad alias religiones in theologica consideratione, et quae sit habitudo prac-
tica tolerantiae et cooperationis activae. Responsum ad hanc quaestio-
nem maximi momenti* in regionibus missionum exspectatur. Necesse
est textum aliguod redigere’® ubi agatur simul de religionibus antiquis-
simae culturae, sicet Hinduismus in cuius libris sacris veritates pretiosis-
simae continentur quas Ecclesiae ut Mater et Magistra incumbit praeser-
vare et® apta in luce ponere.

In hoc textu redigendo, statui deberent haec tria: 1) unicam esse
oeconomiam salutis pro toto genere humano; 2) omnes religiones gene-
ris humani includi in hac unica ceconomia salutis; 3) has religiones,
praesertim  perantiguissimae culturae, tamquam pracparationem esse
evangelicam ad perfectam Dei revelationem in Christo.

Rationes cur talis textus universalior proponendus sit sunt tres:

@) Eodem modo ac de Tudaeis, in nostro schemate agitur de omni-
bus religionibus, praesertim antiquissimis ez divitissimis;® religioso mo-
do tractari potest.

b) Secunda ratio®:. sunt rationes tractandi de omnibus. Si ca-
vendum est ne loquamur de « Iudaica perfidia », in praedicatione, in
precibus " et in catechesi, vitanda sunt ..."" omnino verba ut « tenebrae
ignorantiae », « paganismus », « idolatria », et alia similia quae nostris
diebus magnam offensionem afferunt iis qui alias religiones bona fide
colunt,

¢) Tertia ratio ?: verum est scelera gravissima contra Tudaeos his
ultimis annis fuisse patrata. Sed haec non est sufficiens ratio cur Conci-
lium de Tudaeis speciali textu agat. Nonne melius esset, etiam pro Iudaeis,
si de eis non separatim tractetur, tamquam essent problema sui generis,
sed in contextu universaliore habitudinis ad alias religiones? Dico talem
solutionem etiam pro Iudaeis esse meliorem, quia cap. IV schematis no-
stri,” prout scriptum est, quaecumque sint nostrae praecautiones, ad
fines politicos adhibitum iri, quod sane nulli prodesse potest.

Unde concludo. Necesse est omnino ™ ut una simul cum Tudaeis, etsi
non necessario in eodem capite, declaratio aliqua fiat de magnis religio-
nibus Asiae et Africae ubi maior quam dimidia pars generis humani vivit.

Opportunum fortasse esset, appropinquante fine huius alterius ses-
sionis Concilii, voto plurium Patrum obsecundando, Secretariatum pro
religionibus non christianis instituere qui hunc textum novum redigeret
cum collaboratione Secretariatus ad Unitatem christianam fovendam.
Dixi.

In textu scripto tradito: ' doctrinis. ? stricte loquendo. ¥ deest.
* maxime. 5 aliquem inserere schemati nostro. ¢ deest. 7 deest.
8 d 9 d 19 l‘ 3 'b 11 3 12 d

eest. eest. supplicationibus, aequo iure, eest.

3 hoc. ¥ deest.

2
Exc.mus P. D. IOSEPH PONT Y GOL

Episcopus Segobricensis-Castellionensis

Venerabiles Patres, Observatores dignissimi,

Concilium nostrum signa temporum attendens, motus Sancti Spiri-
tus premens atque vestigia Papae Ioannis dulcissimae memoriae prose-
quens, viam sternere intendit ad auspicatissimam unionem totius fami-
liae christianae. Proinde schema de Qecumenismo ut basis disceptatio-
nis valde placet. ,

Aliquas tamen animadversiones notare censuimus, definitivac sche-
matis redactioni cooperans, nempe de titulo schematis, de ipsius desi-
derata introductione, de capitibus quibus constat, de subiecto ad quod
dirigitur, de consociando diversarum commissionum opere, Brevitatis
vero causa, €x his duo tantum legam, cetera praetermittam.

1. De capitibus guibus schema constat., Ex quinque capitibus sche-
matis, quartum habetur, nempe « De catholicorum habitudine ad non
christianos et maxime ad Tudaeos ». Etiam haec praetermitto et tantum
addo:

De facto, cum hucusque nulla Concilii commissio vel nullus secreta-
riatus ageret de non christianis, illa quae offerebantur circa non catholi-
cos omnes curare debebat secretariatus pro unione christianorum. Nunc
autem, post constitutum sectetariatum specialem quo quaestionibus non
christianos spectantibus, etiam ad ipsum videtur remittendum cap. IV
nostri schematis et tota quaestio de non christianis,

Cap. V « De libertate religiosa » ultimus locus in schemate assigna-
tur, quod nobis perperam fieri videtur, cum solutio quaestionis de liber-
tate religiosa sit inter conditiones dialogi oecumenici adnumeranda. Sed
quoad disceptationem de hoc capite proximis diebus est inter Patres
dissensio, Quaedam quidem pars exposcit ut de ipso tractetur quamn pri-
mum; quibusdam non paucis vero videtur disputatio proxima vitanda
esse, eo quod tantum tribus abhinc diebus redactionem definitivam prae
manibus habeamus, nec suppetat tempus ut parentur studia tantae et ita
difficili quaestioni condigna,

Patet quaestionem hanc nullo modo esse praetermittendam, eo quod
in mundo hodierno libertatem, propter maiorem et extensiotem gradum
culturae et responsabilitatis personalis, videmus fieri in dies individuis
et populis bonum pretiosius ac veluti fundamentum vitac communis
hominis dignae. Ecclesia, proinde, non potest de hac re tacere. Sed pro

bono pacis, ne post Concilium murmurationes et questus oriri possint
contra modum quo de doctrina huius capitis disceptatum fuerit, censeo
optandum forsitan esse ut detur sufficiens tempus ad studium quaestionis
iis quibus videtur necessarium esse ut ita omnia, bona omnium pace, rite
procedant.

2. De subiecto ad quod schema dirigitur. Absque dubio et ex toto
contextu apparet schema catholicos tantum respicere, quamvis aliquae
locutiones, quae cortigendae essent, ambigui sensus se praebeant, v. g.
« omnes christifideles » (pag. 16), locutio quae, sensu obvio, etiam se-
functos fratres includeret et tamen de facto non includit, Attamen liceat
mihi innuere convenientiam alloquendi quandoque in nostro schemate
omnibus christianis, etiam non catholicis, in iis praesertim quae possi-
bilem actuositatem omnibus communem respiciunt, uti v. g. orationem,
mutuam coghitionem, conversionem cordis, aptationem vitae ad Evan-
gelii exigentias, ete, Principem forsitan locum obtinere posset, humilis,
mutua et sincera oblatio simul ac petitio veniae propter culpas in se-
paratione christianorum commissas, prout Summus Pontifex Paulus VI,
trementi verbo et indefessa caritate expressit in ipsius oratione initiali
huius sessionis Concilii. Si enim omnes in multis peccavimus, omnes mu-
tua venia indigemus. Dixi.

Textus scripto traditus:

Nostrum Concilium, cuius finis est Ecclesiam iuvenili ac pristino vigore donare,
non poterat non attendere quaestionibus unionem christianorum spectantibus, eo
quod efficacia actuositatis ipsius in mundo hodietno maximam partem pendet ex
unitate christianorum. Tandem omnes Ecclesiae episcopi, signa temporum et mo-
derationem Spiritus Sancti attendentes ac vestigia dulcissimae memoriae Papae Toan-
nis ptosequentes, incumbunt studio principiorum et normarum quibuos intra mo-
tum oecumenicum ducemur ad mutuam cognitionem, maiorem in dies propinqui-
tatem et, cum Dominus gratiam contulerit, ad plenam « unitatem fidei et agni-
tionis Filii Dei, in virum perfectum, in mensuram aetatis plenitudinis Christi »
(Eph. 4, 13).

Schema quidem iudicatur indicare viam ad hoc tantum bonum Ecclesiae con-
sequendum, ac proinde, ut basis disceptationis, valde placet. Cum vero tentamen
primae syntheseos doctrinae catholicae de Oecumenisme non pervenerit uno tractu
ad perfectionem, ea quae sequuntur notare volui, definitivae schematis redactioni
cooperans.

1. Decretum an constitutio. Titulos schematum conciliarium prae oculis ha-
bens, animadverto tres esse denominationes; constitutionem dogmaticam, consti-
tutionem simpliciter et decretum, Quaenam est differentia? Prout videre potui,
constitutiones dogmaticae sunt omnes a commissione theologica confectae. Schemata
autern nomine decreti insignita, potius continent practicag actuositatis normas:

talium exempla sunto, schema decreti de Ecclesiis orientalibus et schema decreti
de apostolatu laicorum. Sunt denique schemata quae principia doctrinalia propo-
nunt et practicas normas statuunt, e, g., schema de sacra Liturgia (cf. n. 3 ipsius).
Schema nosttum utrumque etiam continet (cf. Relatio super schema decreti de
Oecumenismo, p. 5, linn, 2-3); totum cap. I est expositio doctrinalis, nec deest doc-
trina in aliis capitibus. Caput alterom potius intendit praxim. Unde, sicut docu-
mentum conciliare de sacra Liturgia vocatur constitutio, etiam praesens videtur
constitutio, potius quam dectetum, appellandum.

2. De divisione capitum. Ex quinque capitibus quibus hodie constat schema,
unum videtur demendum, quartum nempe: De catholicorum habitudine ad non
christianos et maxime ad iudaeos. Prima ratio: Cum oecumenismus definiatur
« motus et ordinata actio ad unitatem christianorum fovendam » (pag. 10,
linn, 32-34) exulant a nostro schemate ii omnes qui christiani non sunt eo quod
praesentiam oceconomiae salutis definitivam in glorificatione Christi resurgentis
non agnoscunt, nec de Spiritu, qui Christum resuscitavit, per validum baptismum
participant. Altera ratio: De facto, cum hucusque, nulla Concilii commissio vel
secretariatus ageret de non christianis, illa quae offerebantur circa non catholicos
omnes, curare debebat secretariatus unioni christianorum fovendae. Nunc autem,
post constitutum secretariatum specialem pro quaestionibus non-christianos spec-
tantibus, etiam ad ipsum videtur remittendum cap. IV nostri schematis.

Cap. V « de libertate religiosa » ultimus locus in schemate assignatur quod
nobis perperam fieri videtur, cum solutio quaestionis de libertate religiosa sit inter
conditiones dialogi oecumenicae adnumeranda. Sed quoad disceptationem de hoc
capite proximis diebus est inter nos, Patres, dissensio. Quaedam quidem pars ex-
poscit ut de ipso tractetur quam primum; quibusdam vero videtur disputatio pro-
xima vitanda esse eo quod tantum duobus abhinc diebus redactionem definitivam
prae manibus habeamus, nec suppetat tempus ut parentur studia tantae quaestioni
condigna. Ipse quidem quaestionem hanc tractandam esse opinor eo quod in
mundo hodierno libertas, propter maiorem et extensiorem gradum culturae et
responsabilitatis personalis, fiat in dies individuis et populis bonum pretiosius ac
veluti fundamentum vitae communis hominis dignae. Ecclesia, proinde, non potest
de hac re tacere, Sed pro bono pacis, ne post Concilium murmurationes et questus
oriri possint contra modum quo de doctrina huius capitis disceptatum fuerit, censeo
optandum esse ut detur sufficiens tempus ad studium quaestionis iis quibus videtur
necessarium esse ut ita omnia, bona omnium pace, procedant. Remiteatur, itaque,
si vobis placet, disceptatio de libertate religiosa ad initium sessionis proximae.

3. De introductione, Praeceptum Horatii sequens, schema nosttum prorumpit
« in medias res ». Desideratur aliqua, etsi parvae longitudinis, introductio in qua,
meo sensu, indicaretur nexus doctrinae nostrae cum doctrina exposita in consti-
tutione dogmatica de Ecclesia ac simul statueretur locus finalitatis unionisticae
intra fines Concilii. Postremum censeo magni momenti esse, quatenus pracberet
occasionem statuendi modo definitivo quo sensu Vaticanum II tendat ad unionem.
Non enim oblivioni dandum est communissimam fuisse, tam inter catholicos quam
inter alios fratres a nobis disiunctos, opinionem de Vaticano IT ut Concilio unionis.
Indicandus quoque esset finis intentus praesenti documento: propter defectum
huius indicationis difficilius iudicatur de valore schematis cum nobis non constet
qualis praecise fuerit mens secretariatus in elaboratione ipsius. Nec desit iustifi-

catio pastoralis qua asseratur unitatem christianorum necessariam esse ad missio-
nem Ecclesiae in mundo hodietno adimplendam, secundum connexionem iam in
Evangelio statutam: « Unum sint, ut mundus credat » (Io. 17, 21).

4. De subiecto ad guod schema dirigitur. Absque dubio et ex toto contextu
apparet schema catholicos tantum respicere, quamvis aliquae locutiones, quae
corrigendae essent, ambigui sensus se praebeant, v. g., « omnes christifideles »
(pag. 16, lin. 5), locutio quae, sensu obvio, etiam seiunctos fratres includeret et
tamen non includit. Attamen liceat mihi patribus innuere convenientiam alloquendi
in nostto schemate omnibus christianis, etiam non catholicis, in iis praesertim
guae possibilem actuositatem omnibus communem respiciunt, uti, v. g., oratio-
nem, mutuam cognitionem, converstonem cordis, aptationem vitae ad Evangelii
exigentias, etc. Principem forsitan locum cbtinere posset humilis nostra et sincera
oblatio simul ac petitio veniae propter culpas in separatione christianorum com-
missas, prout Summus Pontifex Paulus VI, trementi verbo et indefessa caritate
expressit in ipsius oratione initiali huius sessionis Concilii. Si enim omnes in multis
peccavimus, omnes mutua venia indigemus.

5. De consociando diversarum commissionum opere. Quaedam inveniuntur
in capitibus nostri schematis, e. g., de valore ecclesiologico communitatum a nobis
distunctarum (pag. 8, lin. 37), de possibilitate diversarum traditionum spiritua-
lium et ordinis iuridici intra unitatem Ecclesiae {pag. 20, linn. 27-29), etc., quorum
fundamenta doctrinalia in schemate de Ecclesia invenienda essent, quod tamen,
proh dolor, de iis, saltem in redactione nobis nota, tacet.

Factum istud denuo ob oculos ponit quaestionem de coordinatione inter di-
versas Concilli Commissiones. Nam prout nobis, qui ab extra rem conspicimus,
videtur, cooperatio inter commissiones diversas contulit ad elaborationem wnins
schematis, quin tamen obtineretur coordinatio inter schemata diversa. Optandum
in posterum videtur ut quoties duae vel plures commissiones communem operam
consociant, curent etiam de mutua coordinatione proptiorum schematum, secun-
dum exigentias unitatis doctrinae unius eiusdemque Concilii.

Moderator: Loquatur nunc exc.mus D. Andreas Makarakiza, et
accedat ad microphonium exc.mus D. loannes Mazur, ep. aux. Lubli-
nensis in Polonia, per quem resumetur disceptatio de cap. I schematis
de QOecumenismo.

3

Exc.mus P. D. ANDREAS MAKARAKIZA
Episcopus Ngoziensis

Venerabiles Patres conciliares, carissimi Qbservatores, Audito-
res et Periti,

In hoc oecumenismi schemate, vere laude dignum, saepe quaestio
est de membrorum Ecclesiae vitae renovatione ad oecurmenismo faven-
dum (pag. 9, 15, 16). Sed nobis humillime videtur Ecclesiae membro-

rum vitae renovationem eorum fidei renovatione, pracsertim, in Christo
ea inhabitante indigere. Utinam vita christiana secundum Patres Eccle-
siae ..." concipiatur et ducatur!

Liceat nobis, venerabiles Patres conciliares, duos prospectus expo-
nere, nempe Ecclesiae membrotum fidei renovationem in Christo ea
inhabitante cum Patre et Spiritu Sancto, ad oecumenismum properan-
dum,’ et secundo, duplex adiumentum ad hanc fidei renovationem.

1. Fidei renovatio in Christo nos inhabitante ad oecumenismum
properandum.’ Oecumenismi successus Ecclesiae membrorum vitae reno-
vationem requirit. Ft vitae renovatio fidei renovatione indiget, ut dixi-
mus. Pro Patribus Ecclesiae gratia est vita Christi, ipse Christus in no-
bis. Pro pluribus scholasticis, qui maximis* fideles non semper fuerunt,
gratia est ante omnia qualitas accidentalis, cuius, in logicae aut onto-
logiae terminis, adhaesionem animae substantiae, inctementum et perdi-
tionem tractant,

Et haec veritas sine anima, sine calore, in devotionis et catechismi
formulis abstractis transiit. Sed christifidelis, baptizatus, ut ipsius caere-
moniae baptismatis patefaciunt, est homo a Christo possessus: « Exor-
cizo te, immunde spiritus..., ut discedas ab hoc plasmate Dei, quod Do-
minus noster ad templum sanctum suum vocare dignatus est, ut fiat tem-
plum Dei vivi, et Spiritus Sanctus habitet in eo ». Et ipsum Evangelium
nos docet Christum cum Patre et Spiritu Sancto® baptizatum habitare:
« Si quis diligit me, etc. », Item S. Paulus loquitur: « Christus vita
vestra... Mihi vivere Christus est... Vivo iam non ego, vivit vero in me
Christus ».

Huius © fidei renovatio magis sanctificat, caritatem fraternam fuvat,
et ita oecumenismo favet.

2. Duplex adiumentum ad fidei renovationem.

2) Exemplum Toannis XXIII. Notum est vobis omnibus, venera-
biles Patres, Ioannem XXIII, veneratae et sanctae memoriae, in ordine
oecumenismi, totum otbem terrarum vehementer commovisse. Iam ali-
qui scriptores sectetum loannis XXIII animadverterunt. Altas realitates
supernaturales baptismi et sacerdotii, 1. e, suam a Christo possessionem,
in simplicitate fidei vivebat, Tunc Christus in Ioanne XXIII, per Ioan-
nem XXIIT suo amore mundum calefecit, delectavit et attraxit.

b) Doctrina Summi Pontificis Pauli VI ad oecumenismi exerci-
tium. In sua vere vemerabili’ oratione, in initio huius secundae sessio-
nis habita, Summus Pontifex Paulus VI, feliciter regnans, vitae renova-
tionem ut medinm ad oecumenismum nobis monstravit. Cizo*: « Uni-
versalis haec synodus eo contendit, ut Ecclesiae augeat venustam illam
perfectionem et sanctimoniam, quae nonnisi lesu Christi imitatio atque

mystica cum eo per Spiritum Sanctum coniunctio eidem tribuere pos-
sunt ». Ft hoc emisit votum ut hanc unionem nobiscum Christi et viva-
mus et praedicemus ..’ « Utinam — optat Summus Pontifex — hoc
Concilium Oecumenicum vinculum illud perspectum...” habeat..., quo
nos cum Christo coniungimur, quo haec vivens ac sancta Ecclesia, hoc
est nos, copulatur cum Christo, a quo procedimus, per quem vivimus, ad

quem tendimus » ...",

Concludimus, optantes ut pag. 15, his verbis aut similibus, dicatur:
« Ad vitae renovationem obtinendam, et sic oecumenismo favendum,
pastores animarum et concionatores Christi praesentiae cum Patre et
Spiritu Sancto in Ecclesise membris praedicent. Et christifideles hanc
praesentiam in se et in aliis vivant. Ita caritatem fraternam, quae forma
pto Christo amoris est, melius colent. Et vivendo in unione cum Christo

gratias et benedictiones caelestes super oecumenismum attrahent ef-
fuse ». Dixi.

In textu scripto tradito: ' et. ? promovendum. 3 promovendum,
* scholasticis qui S. Thomae Aquinatis. 7 Spiritum Sanctum. § Huius-
modi. 7 memorabili, § « Concilium ad florentiorem spectat Ecclesiae re-

novationem ». Et fidei renovationem in unione nobiscum Christi ut medium ad
vitae renovationem, et ita ad oecumenismum, his verbis indicavit: «Nostra qui-
dem sententia, huiusmodi renovatio profici debet e conscientia nostra necessitu-
dinis, qua Ecclesia cum Christo coniungitur », Et alibi: % ad vitae renova.
tionem et ita ad oecumenismum. 9 plane. 1 Quae cum ita sunt, chri-
stifidelis non potest vivere ut solummodo gratia sanctificante, virtutibus superna-
turalibus necnon donis Spiritus Sancti praeditus. Cum Christo, qui ei inest, et per
Christum vivere debet.

4
Exc.mus P. D. IOANNES MAZUR

Episcopus tit. Bladiensis, anux. Lublinensis

Em.mi ac rev.mi Patres conciliares, carissimi Observatores et
Auditores,

Loguor nomine episcoporum Poloniae.' Liceat mihi pauca verba di-
cere super cap. I schematis de Qecumenismo. Caput istud « De Oecu-
menismi catholici principiis » in genere quoad res in eo contentas pla-
cet, nam problemata capitis titulo correspondent; sed quoad modum
expressionis et dispositionis non placet,

Principia enim et motiva, descriptiones et exhortationes inter se

permiscentur. Attamen clatitas tractandi hoc problema expostulare or-
dinem, in quo principia ab aliis « pro posse » discernantur et in primo
loco ponantur, videtur. Postea motiva et alia argumenta tradantur.

Meo humili iudicio praemissae oecumenismi catholici expressiori et
clariori modo praesentari debere.

In principio capitis ponenda sunt verba de voluntate salvifica Dei,
adhibito textu S. Pauli ad Timotheum (Ep. I, cap. 2, v. 4} « (Deus)
qui omnes homines vult salvos fieri, et ad agnitionem veritatis venire »,
et textu prout nunc iacet (1 To., 4, 9; Col. 1, 18-20; Io., 11, 52).

Deinde dicendum est de Bonitate et Sapientia Creatoris qui hominem
lapsum non contempsit, eo magis disiunctos, ut ad unitatem redeant,
adiuvabit. Et praesertim de principio, fundamento et lapide angulari
unitatis, qui est ipse Dominus lesus, qui etiam istam unitatem quam
ardentissime in oratione ad Patrem postulavit, Scimus haec verba Suae
Sanctitatis Pauli Papae VI, feliciter regnantis*. « Repetendum esse No-
bismetipsis putamus et universo mundo nuntiandum, scil. Christum,
Christum dicimus, principium nostrum esse, Christum ducem et viam
nostram esse, Christum spem nostram nostrumque finem » ...%,

Etenim — mea humili sententia — in principio ponenda esse omnia
quae nobis et Fratribus seiunctis communia sunt, ut ab eis incipiendo,
ad unum finem communem qui est unitas, in uno Christi ovili omnes per-
veniamus.

Tunc sequatur in n. 1 huius capitis sermo de Ecclesia Corpore My-
stico Christi, manifestans eam non solum Populum Dei, signum leva-
tum in nationes, continuatorem Christi missionis esse, sed etiam unum
ovile, quae omnes congreget sub unico Pastore Christo et eius Vicario.

Postea audeo proponere, ut in n. 3 huius capitis a Sacrosancto
Concilio expresse declaretur oecumenismum, ex parte filiorum Ecclesiae
non esse extenuatio revelatae veritatis, neque indifferentismum catho-
licorum, sed vitam religiosam fidelium omnium ita ardentem et profun-
dam, ut admirationi simul viventibus sit, secundum Domini verba: « Sic
luceat lux vestra coram hominibus, ut videant opera vestra bona, et
glorificent Patrem vestrum qui in caelis est » ..."; esse zelum gloriae Dei
et salutis animarum apostolicum; esse denique exercitio veritatis in cari-
tate non ficta, tam inter se quam in relationibus cum fratribus seiunctis
atque talem praedicationem Evangelii verbo et opere, ut omnes ad Ec-
clesiam annuntiantem Christum attrahat. Est nihil aliud quam quae-
dam collaboratio cum universali voluntate Dei salvifica, est etiam reali-
zatio desiderii Salvatoris.

Non est timendum, puto, laesionem Fratrum separatorum, nam
« clara pacta faciunt amicos », et ea quae nos ad unitatem perducere

debeant, sunt veritas et caritas ab utraque parte non autem quaedam
reticentia.

Ad tem Sua Sanctitas Paulus Papa VI, us liceat mibi verba non
semel in bac aula audita proferre’: « Nos, ut oportet, fidei nostrae, quam
divinam credimus, apertissime ac firmissime adhaeremus. Attamen pro
certo habemus eam minime impedimento esse, quominus ad exoptatam
consensionem inter nos et Fratres a Nobis sefunctos deveniatur; agitur
enim de divina veritate, quae est principium unitatis, non discriminis
et separationis » ...°, Et hoc in principio n. 3 dicendum, nam mihi
videtur, locus iste magis idoneus esse in quo de praxi oecumenismi
ex parte catholicorum praecipue dicitur, Nonne oporteat in memoriam
omnium revocare, Ecclesiam manus ad omnes et praesertim ad creden-
tes in Christum extendere, non imperandi causa sed serviendi ad maio-
rem Dei gloriam et salutem animarum?

Postea statim motiva actionis operisque oecumenismi, quae sunt
remotio scandali infidelium scissuram christianorum observantium nec-
non acceleratio evangelizationis mundi, ponenda sunt, Propterea pro-
pono ista, quae in pag. 10, linn. 9-18, inveniuntur, post assertionem
de oecumenismo catholico in n. 3, pag. 9, collocare,

Praeterea perutile videtur, ut a Sacrosancto Concilio valor et neces-
sitas bonae permanentisque voluntatis cum patientia et mutua magnani-
mitate utriusque partis, catholicorum nempe et Fratrum separatorum,
hinc declaretur. Dixi. Gratias,

In textu scripto fradito: ' deest. ? De hoc ultimo perpulchre dictum est
a Sua Sanctitate Paulo Papa VI feliciter regnante, die 29 septembris a. c.:
3 (Pauli VI Pont, Max. Allocutio ad Patres Conc. Oecum, Vat. II, pag. 15).
4 (M:. 5, 6). % commemorata superius die concinne dixit. & (Pauli VI
Pont. Max. Allocutio ad Patres Conc. Qec. Vat, IT, pag. 32).

Secretarius generalis: Venerabiles Patres, proxima iam est suffra-
gatio circa integrum schema de sacra Liturgia. Velint omnes omnino
Patres ad sua loca redire.

5

Exc.mus P. D. GERARDUS HUYGHE
Episcopus Atrebatensis

Venerabiles Patres,

Optimum illud schema de Oecumenismo enuntiat (in cap. I, par. 3,
linn. 36-37) quod si catholici propriam fidem plenius vivunt, tunc « ad
hanc Ecclesiae catholicam domum omnibus aditus latius patefiet ».

48

Valde gaudendum est, quod auctores schematis nostri vocabulo « adi-
tus » usi sunt, illud praeferentes' vocabulo « reditus ». Fatendum est
etenim, quod ante aliquot annos, multi ex nobis, dum de unitate chri-
stianorum loquebantur, ad praeteritum tempus adspiciebant, et sic
aiebant: « Unitas fieri non potest nisi per reditum ad Ecclesiam omniunm
illorum, qui in schisma vel in haeresim lapsi sunt, et sic ab Ecclesia
in hoc vel in alio momento historiae discesserunt. Erroribus suis re-
nuntiare debebunt et dogmatibus adhaerere quae vel reiecerunt vel nun-
quam acceperunt. Ad nos revertentur, pedibus et manibus vinctis cate-
nis, et nos, qui catholico nomine gloriamur, talem reditum setunctorum
animo tranquillo spectabimus, et nihil mutabimus in Ecclesia nostra ca-
tholica et in couscientiis nostris »* Talis reditus revera non alitud erat
quam redditio.

Hodie autem omnia consideramus modo plane diverso, et in hoc no-
bis auxilium praebuerunt verba humilitatis plena tum Ioannis XXIII,
tum Pauli VI. Hodie etenim sic loquimur: « Utique, fratres nostri a
nobis discesserunt, sed etiam nosmetipsi peccavimus », et, ut ait Papa
Paulus VI, « veniam humili rogatu a Deo petimus, ab ipsisque fratribus
veniam petimus »,

Quales sunt conditiones, in quibus tam exoptata unitas fieri possit?
Iam pluries et optime indicatae sunt in hac aula. Mihi tamen liceat
duas tantum ex illis in claram lucem fortiter ponere, dum significationem
vocabuli « aditus » altiori examini subicio.

Hae duae sunt illae conditiones:

prima conditio: conversio omnium christianorum;
secunda conditio: actio coniuncta omnium christianorom.

Prima conditio est conversio. Habitare in banc Ecclesiae catholicam
domum nullam conscientiae tranquillitatem nobis catholicis dare debet,
quia « potens est Deus de lapidibus istis suscitare filios Abrabae ». Sed
boc ligamen inter unitatem quam speramus et humilitatem cordis optime
fuit pluries elucidatum in hac aula, et nolo attentionem vestram fa-
tigare.

Veniam ergo ad secundam conditionem aditus, quae est actio con-
tuncta omnium christianorum. Actio enim ' semper praecedit et prae-
cellit vetbum. Hoc in Christo plene verificatur, quia coepit facere et
docere. Verificatur etiam in nobis, quia viam quae ducit ad unitatem
eo facilius inveniemus quanto intimius in actione coniungemur. Ubinam
ergo possibile apparet, actionem communem rite perficere?

1. In oratione oecumenica, lam multos abhinc annos christifideles
ab invicem seiuncti simul orationes fundunt « pro Unitate quam Deus

vult, et quam ipse perficiet tempore et mediis a semetipso praedisposi-
tis » (sic orabat sacerdos Couturier). Quis negare posset quod talis an-
xietas de unitate perficienda, quae hodie in corde fidelium uniuscuiusque
communitatis invenitur, et talis progressus, qui in schemate nostro de
Qecumenismo clare apparet, non fructus esset huiusmodi orationis?
Quando christiani seiuncti in communi orant, eo ipso corda eorum in
melius transmutantur et ad fratres late aperiuntur. Oratio communis
artifex dicenda est unitatis.

2. Iu collecta oecumenica. Eam stipem intendimus quae apud omnes
christianos fit ad adiuvandos pauperes in universo mundo. Sunt enim in
mundo saiis pauperum, ut cor nostrum sit apertum et dies nostros sint
repletos, Collecta® illa fundamentum habet biblicam, est revera quasi
prorogatio communitatis bonorum, prout vigebat antiquitus in Ecclesia
et lam per se signum visibile constituit unitatis christianae.

3. In reflexione theologica de vita vere evangelica instauranda. V. g.,
quaestio de paupertate hodie urgentissimo modo ab omnibus Ecclesiis
perpendenda est. In hoc campo quasi nihil usque nunc peractum est, et
reflexio theologica ® in hac materia a theologis diversarum communitatum
in communi perducta, eos vicissim adiuvabit in eo, ut servi pauperum
efficiantur,

4 et ultimo. In actione pastorali communitaria. Etiam si vires nostras
in communi ponimus, tamquam minoritas considerandi sumus in ho-
dietno mundo pagano, et hoc in dies gravius erit, propter numerum
hominum ' semper citius crescentem in regionibus ubi Evangelium non
diffunditur. Loco insipientis aemulationis adesse deberet, in fidelitate
perfecta nostrac propriae fidei ..., labor communis ad Christum annun-
tiandum.’

Conclusio. Si tales conditiones verificantur, sane possibilis erit adi-
tus fratrum ad hanc Ecclesiae domum; ef eorum aditus dependet ab iti-
nere nostro proprio.” Hoc fiet non quidem in forma alicuius mutationis
subitaneac et mirandae, sed pet progressivam admotionem quasi invisi-
bilem. Forsan tandem aliquando id videre poterimus, quod nil obstaculi
amplius adest inter nos et fratres nostros olim separatos.

Concludendo hoc exoptarem: ut secretariatus ad unitatem inter chri-
stianos fovendam, qui schema nostrum exaravit, etiam nobis Directo-
rium in manus tradat, ut facilior reddatur actio nostra pastoralis" ad
unitatem obtinendam. Dixi.

In textu scripto tradito. ' anteponentes. ? quippe quae unica est vera et

perfecta Ecclesia ». 3 1. Ommnes insimul ad Christum converti debeprus. Uni-

tas quam speramus, simul donum est ac promissio. Si nos catholici arroganter puta-
remus, unitatem esse quoddam dominium nostrum cuius custodia diligens et im-
pavida nobis concredetetur, hoc esset mere superbia, et nos tamquam traditores
unitatis considerandi essemus. Huiusmodi unitas nobis concreditur unice, ut
eam cum omnibus fratribus nostris baptizatis custodiamus, et ad futurum semper
intenti, omnes simul progrediamur. Hoc est praecise quod Summus Pontifex Ob.
servatoribus declarabat: « Ipsa optima methodus pro nobis est: non ad praeteri-
tum conspicere, sed ad praesens et imprimis ad futurum. Libentius id intendimus,
non quod factum est, sed quod faciendum erit. Ad aliquid novi convertimus oculos
nostros, ad aliquid nobis peragendum, ad quoddam somnium in effectum dedu-
cendum ». Et Pontifex ipsis verbis Sancti Pauli utebatur: « quae quidem retro sunt
obliviscens, ad ea vero quae sunt priora extendens meipsum, ad destinatum per-
sequor, ad bravium supernae vocationis Dei in Christo Iesu » (Ph. 3, 13-14).

Ut in hac via progrediamur, necesse est ut continuo in melius convertamur.
Sine humilitate, in cordibus christianorum profunde radicata, nunquam exsistere
poterit vera unitas. Hoc autem supponit quod unusquisque christifidelis, una-
quaque communitas christiana, propriam conscientiam excutiant, dum ab omni
comparatione acerba, vel ab omni iudicic maligno sese abstinent, aliis reproban-
tes quia nobis non plene assimilantur,

Hoc supponit quod totaliter deponatur spiritus ille iuridicus, quod nobis per
nimis longum spatium temporis quasi velamen erat bonae conscientiae. Hoc sup-
ponit quod ab aliis non plus exigatur, quam id guod in nostro Credo communi
continetur. In primo Concilio hierosolymitane audimus apostolum Iacobum, sepo-
sita sua notissima severitate, christianos sic alloquentem, ad pacem inter eos
restituendam: « Ego iudico non inquietari eos qui... convertuntur ad Deum »
(Ac?. 15, 19); et deinde Apostoli unanimiter sic decreverunt: « Visum est Spi-
ritui sancto et nobis nihil uwltra imponere vobis oneris quam haec necessaria »
{Act. 15, 28). Hoc supponit denique, quod fratres nostros maxime aestimemus,
et quod, iuxta verba Pontificis Pauli VI: « Debita reverentia prosequamur religio-
sam haereditatem antiquitus acceptam omnibusque communem, quam fratres se-
iuncti servaverunt et ex parte etiam bene excoluerunt » (Oratio die 29 septembris
habita). * deest. 5 Stips. ¢ deest. T deest. ¢ professioni.
? evangelizandum. ¥ deest. 1 deest,

Secretarius generalis: Antequam legam exitus suffragationum facta-
rum, aliquas do communicationes Patribus.

Crastina in hac Basilica, coram Summo Pontifice, celebrabitur Missa
de Regquie pro Cardinalibus et ceteris Patribus conciliaribus elapso anno
defunctis. Ritus inchoabitur hora 10.

Episcopi Ucraini invitant venerabiles Patres Concilii ad functionem
in honotem S. Martyris unitatis, Tosaphat Kuncewycz, occasione depo-
sitionis eius reliquiarum sub altari S. Basilii Magni in hac sacrosancta
Basilica, die 25 novembris, hora quinta post meridiem. Sermonem pro-
nuntiabit em.mus ac rev.mus D, card. Gustavus Testa, a Secretis S. Con-
gregationis pro Ecclesia Orientali.

Nunc ecce exitus suffragationum factarum:

Imprimis circa cap. IV:

Praesentes votantes . . . . . . . . . 2183
Dixerunt placer . . . . . . . . . . 2131
nou placet . . . . . . . . . 50
placet iuxta modum (ergo nullum) . 1
Suffragivm nullum . . . . . . . . . 1

Suffragatio circa reliqua capita:

Praesentes votantes . . . . . . . . . 2156
Dixerunt placet . . . . . . . . . . 2149

non placet . . . . . . . . . 5
Suffragianulla . . . . . . . . . . . 2

Ergo ex mandato em.morum moderatorum procedi potest ad suffra-
gationem faciendam circa integrum schema de sacra Liturgia. Parcite
mihi, venerabiles Patres, si legam tantummodo priora et ultima verba
unjuscuiusque capitis (nam per se legendus esset totus textus), ut cete-
rum fiet, si habebitur, in sessione publica.

[...]

Quaeritur igitur, venerabiles Patres: An hoc schema constitutionis
de sacra Liturgia (adhuc agitur de schema, nam approbatio definitiva et
valida habetur tantum in sessione publica), an schema propositum consti-
tutionis de sacra Liturgia, uti lectum est, placeat an non placeat, Respon-
sio erit: placet vel non placet. Gratias,

Moderator: Resumitur disceptatio de cap. I schematis de Oecume-
nismo.

6

Exc.mus P. D. FELIX ROMERO MENJIBAR
Episcopus Giennensis

Venerabiles Patres, Qbservatores et Auditores dilectissimi,

Reverenter et bumiliter loguar de n. 2 cap. I, pag. 8, linn. 12 ss.:
De habitudine fratrum separatorum ad Ecclesiam Catholicam.

Relate ad bunc numerum, me quidem non latet tensio, ut ita dicam,
guae necessario oritur inter catholica de unitate principia et oecume-
nismi practicas exigentias. Duo pericula sunt cavenda: periculum con-

fusionis in animis fidelium ex una parte, et detrimentum sani oecume-
nismi ex altera, Utrumque indubie est vitandum ' ob finem pastoralem
et oecumenicum Concilii. Unde aliqua credo® notatu digna ut haec
aequa positio, quae in schemate diligenti cura est quaes1ta ‘pleniori
modo ab utroque periculo arceatur.

Postulatur igitur concordia eorum quae dicuntur in preedicto nu-
mero® cum iis quae habentur ...* in schemate de Eeclesia circa necessi-
tatem pertinendi ad Ecclesiam catholicam, videlicet:

a) In pag. 8, lin, 24 ..’ inter bona seu elementa quae extra visi-
bilia saepta Ecclesiae connumerantur, appatet vita gratiae, sine addito.
Iam vero vita gratiae idem est ac vita salutis seu salvatio. At quomodo
hoc componi potest cum his verbis schematis de Ecclesia ...*: « Ideo-
que illos homines salvari non posse, qui Ecclesiam catholicam a Deo per
Iesum Christum ut necessariam esse conditam non ignorantes, eam ta-
men tenuant intrare vel in eadem perseverare »? Agitur ergo de since-
ritate qua quis Ecclesiam ut necessariam perspicit vel non. Dici posset
quod in tota hac paragrapho haec sinceritas supponitur, attamen non
tantum supponenda sed etiam aliquo modo exprimenda videtur. Nam si
vita gratiae, sine addito, in Ecclesiis separatis dari posse affirmatur, obli-
gatorietas pertinendi ad Fcclesiam catholicam non apparet plene illaesa.
Quinimmo ipsum fundamentum oecumenismi, ut a catholicis concipitur,
ruit,

b) Similiter est asserendum circa ea quae ... pag. 8, lin. 30, di-
cuntur ..’

¢) Idem " notandum est respectu eorum quae ..."" pag. 8, lin. 32
inveniuntur: « Ipsae Ecclesiae et communitates separatae nequaquam
in mysterio salutis significatione et pondere exutae sunt », Profecto non
omnino clatum est in quo consistat haec significatio et pondus. Non
certe ponendum erit in eo quod ipsaze communitates separatae peculia-
rem quamdam significationem habeant, sed in hoc quod, iisdem Eccle-
siis, etsi separatis, Spiritus Christi uti non renuit tamquam salutis me-
diis. In hoc sentio cum exc.mo Carli*

d) Tandem ..” pag. 9, linn. 1-3, Ecclesia catholica praesentatur
ut « generale auxilium salutis » et plenitudo salutarium mediorum. Quae
verba, nisi bene intelligantur, valde attenuant necessitatem pertinendi
ad Ecclesiam. Videretur enim affirmari in qualibet professione christiana
— etiam sine respectu ad sinceritatem animi qua quis in ea vivit —
dari auxilium sufficiens et essentiale ad salutem atque in Ecclesia catho-
lica solummodo " quamdam plenitudinem mediorum haberi.

Concludo.” Unde tum ob oecumenismi bonum tum ob rationes doc-
trinales et pastorales in Ecclesia catholica, opportunum credo,” vel ini-

tio huius numeri vel in locis citatis " mentionem fieri de bona fide vel
sinceritate (aut alia simili expressione). Haec enim est conditio ut omnia
elementa seu bona harum Ecclesiarum vere salutaria pro singulis sint.
In hac animi dispositione fratres separatos versari arbitror. Quodsi
textus, prout iacet, maneret, ex eius impraecisione praedictae orirentur
difficultates, Dixi. - '

In textu scripto ¢radito: ' Libenter adnumeramur, venerabiles Patres, nu-
mero eorum qui hoc schema laudant ob eximiam prudentiam, caritatem, unionis
procurandae sollicitudinem et ob spiritum quo sollerter attenditur ad ea quae
sunt communia, juxta mentem Ioannis XXIII et Pauli VI. Nos certe non latet
necessario in huius schematis praeparatione tensionem quandam exurgere debere
inter catholica de unitate principia et oecumenismi practicas exigentias. Si enim
catholica principia sublineantur, ansa dari potest reactioni eorum qui unionem
non in principiis quaerendam censent, sed providendum alia via, praesertim ca-
ritate. Ex alia parte, si propter exigentias practicas oecumenismi, principia catho-
lica attenuantur, magna timenda est confusio in animis fidelium, cum periculo in-
cidendi in quendam relativismum, necnon indifferentismum christianum, aut certe
perveniendi ad minorem aestimationem fidei catholicae, Quod utrumque indubie

cavendum est, % credimus. * n. 2 cap. I, lian. 12 ss. « De habitudine fratrum
separatorum ad Ecclesiam catholicam ». * n. 8 cap. L. 5 (schematis de Qecu-
menisnro). ® pag. 11 linn. 3 ss, (Pars I). T Ttem. ¥ in eodem numero

schematis de Oecumenismo. ? scil.: « Actiones sacrae... quae, variis modis secun-

dum diversam conditionem uniuscuiusque Feclesiae vel communitatis, procul dubio
vitam gratiae reapse generare possunt ». Hic etiam est supponenda bona fides eorum
qui harum actionum fructum recipiunt. Alioquin difficulter concordari possunt cum
assettis in numero supra memorati schematis de Ecclesia, pag. 12, lin, 18: « Suo
modo idem wvalet de illis qui nescientes Ecclesiam catholicam esse veram et uni-
cam Christi Ecclesiam, sincere, adiuvante gratia, voluntatem Christi... adimplere

satagunt », 10 Similiter. " in eodem numero schematis de Qecumenismo,
12 deest. B in fine eiusdem numeri, * solum. 5 deest. % cre-
dimus. 7 quae citavimus.

Exc.mus P. D. LAURENTIUS JAEGER

Archiepiscopus Paderbornensis

Em.mi et rev.mi Patres conciliares,

Oecumenismi quaestio de hoc capite quasi pendet et ab eo declara-
tur. Etenim omnis oecumenismus e suis principiis indolem propriam
accipit. Et his principiis motio et actio oecumenica diversificatur, Quare
v. g. oecumenismus catholicorum suis principiis distinguitur ab oecu-

menismo reformatorum, quamvis omnes in eo conveniunt, ut sinceto
corde parati sint oboedire verbo Dei revelato, ut illam unitatem foveant,
quam lesus Christus a Patre suo erogavit. Consensus noster in re oecu-
menica ex hoc provenit, ut omnes in unum Dominum Iesum Christum
Filium Dei et Salvatorem credimus, diversitas autem ex differente eccle-
siologia, ex qua etiam diversus conceptus unitatis deducitur.

Schema de Oecumenismo omnia praesupponit, quae iam in schemate
de Ecclesia dicta sunt et praesertim illa, quae a Vaticano I de Romani
Pontificis primatu et infallibilitate sunt definita.

Secundum has doctrinas ab omnibus catholicis firmiter creditas ea
sunt interpretanda, quae in schemate nostro generaliter significantur vel
sub uno tantum aspectu indicantur. Quae non explicite' asseruntur,
omnino non celantur, sed potius praesupponuntur. Si tamen quasdam
anxietates non possumus superare alia via, tunc expressis verbis in brevi
prooemio dicendum propono: « Quae in hoc schemate sub aspectu
oecumenico solummodo tanguntur vel breviter significantur, ex prio-
rum Conciliorum definitionibus et ex huius Concilii constitutione de Ec-
clesia in suo contextu dogmatico sunt interpretanda ». De cetero exc.mus
arch. Martin iam promisit, ut terminologia schematis recognoscatur pet-
pensis Patrum votis hac in aula prolatis,

Exc.mus relator etiam declaravit, nos hic non tractatum dogmati-
cum vel canonicum praeparare. Munus nostrum insuper non est apologia
structurae hierarchicae Ecclesiae nec controversiarum nova expositio,
ut conficiatur, sed agimus praecise « de Oecumenismo ». Unde conve-
nit, ut non illa, quae nos separant, iterum ac iterum repetamus, sed exea-
mus ab illis, quae nos coniungunt. Haec est methodus, qua iam S. Tho-
mas Aquinas utebatur,

Quantum ad terminologiam, schema non definitionibus scholasticis,
sed aptis descriptionibus rem oecumenicam exponit. In hoc sequi intendit
normam, quam loannes Papa XXIII f. r. appellavit punctum saliens
totius Concilii: ut nempe retenta substantia traditionalis doctrinae in-
veniamus modum enuntiandi consentaneum rationi pastorali nostrae
aetatis. Quomodo haec regula ad res oecumenicas applicanda est, exc.mus
De Smedt in prima Concilii periodo iam declaravit.

His dictis, propono:

1. N. 1 initium sumat a verbis, quae Paulus Papa VI f. r, hanc Ses-
sionem Concilii inaugurans praeclare dixit de coniunctione inter Chri-
stum et Ecclesiam semper attendenda. In hoc enim invenitur quoddam
exordium vere oecumenicum...’

2. Praeter externa et visibilia vincula unitatis sub n. 1, clarius de-
clarentur sacra Eucharistia tamquam unitatis sacramentum et Spiritus

Sanctus tamquam Ecclesiae unitatis increatum principium. Hoc etiam
ideo necessarium videtur, ut protestantibus plena nostrae unitatis notio
patefieret, Etenim iam Apologia Confessionis Augustanae in art, 7 ti-
met, ne infinita pericula Ecclesiae imminetent ex oblivione Spiritus
Sancti eiusque donorum, quo fieri possit, ut Ecclesia aestimari possit
tamquam externa quaedam politia. Hoc periculum etiam Ioseph Kleut-
gen in primo Concilio Vaticano, de mandato Deputationis de fide refe-
rens, Patribus conciliaribus designavit ...>. Qui etiam hac de causa, prae-
ter externa et visibilia munera interna atque imprimis Spiritus Sancti
dona in lucem ponenda censebat. Nostris diebus Encyclica Myszici Cor-
poris clare affirmavit, Spiritum Sanctum ultimum et increatum princi-
pium esse unitatis Ecclesiae...!

3. In pag. 9, sub n. 3, de maiori manifestatione catholicitatis lo-
quentes, verba valde convenientia S. Pauli ad Ephesios ...’ vocemus:
« donec occurramus omnes in unitatem fidei et agnitionis Filii Dei, in
virum perfectum, in mensuram aetatis plenitudinis Christi » (inserenda
in pag. 9, lin. 9, post verbum « redderetur »).

4. Quantum ad meliorem mutuam cognitionem, de qua pag. 10,
lin. 30 agitur, liceat mihi modeste in memoriam vocare meam propriam
experientiam in his conventibus per 17 annos iam cum uberrimis fruc-
tibus peractis. Hac in re non sufficit mera bona voluntas®; ex nostra
parte requiritur, ut theologi ad haec colloquia eligantur, qui plenam
habeant ex Scriptura et traditione cognitionem doctrinae catholicae, et
insuper doctrinas aliorum ex fontibus e principiis profunde noverint.
Unaquaeque pars « par cum pati » agat suamque doctrinam tamquam
propriam exponens, sicut Instructio S. Officii de motione oecumenica
iam declaravit...’

Sed de his magis in Directorio oecumenico praeparando agendum
est, ut iam exc.mus relator dixit.

Cetera in scriptis tradam Secretariatui...! Dixi.

In textu scripto tradito: ' deest. 2 (cf. editionem vaticanam huius allo-
cutionis, pp. 15-16). ¥ (Mansi, tom. 33, col. 319). * (vide emendationem
propositam in appendice!). 5 (4, 12-13). ¢ deest. T (A.AS., 42, 1950,
p. 145). 8 Pag. 7, linn. 8.25, post locum scripturae (Jo. 17, 21) in banc for-
mam mutentur et amplificentur: « ...in Ecclesia sua Eucharistiam instituit, quo
mirabili sacramento unitas Ecclesiae et significatur et efficitur. Discipulis suis Pa-
raclitum Spiritum promisit, qui cum eis maneret in aeternum. Exaltatus autem
in cruce et glorificatus Dominus Iesus Christus Spiritum promissum effudit, quo
populum Dei Novi Foedetis, qui est Ecclesia, in unitatem fidei, spei et caritatis
vocavit et congregavit, sicut ‘docet apostolus: « Unum corpus et unus Spiritus sicut
vocati estis in una spe vocationis vestrae, Unus Dominus, una fides, unum bapti-

sma » (Eph. 4, 4-5). Etenim « quicumque in Christo baptizati estis, Christum in-
duistis... Omnes enim vos unum estis in Christo Jesu » (Gal. 3, 27-28), Spiritus
Sanctus, qui viva fide credentibus inhabitat totamque replet regitque Ecclesiam
miram illam communionem fidelium efficit et tam intimis vinculis omnes in
Christo coniungit, ut Ecclesiae unitatis sit ultimum et increatum principium
(cf. Enc. Mystici Corporis: A.AS., 35, p. 222). Hanc Ecclesiam Yesus Christus
variis muneribus ditavit, « ad consummationem sanctorum in opus ministerii, in
aedificationem corporis Christi » (Eph. 4, 12). Sanctam suam Ecclesiam aedificavit
super Apostolos atque collegio Duodecim universale mandatum docendi, regendi et
sanctificandi concredidit, inter quos B. Petrum... » (cetera omnia ut in schemate
sub n. 1).

8.
Exc.mus P. D. CLAUDIUS CONSTANTIUS M. FLUSIN
Episcopus §. Claudii

Venerabiles Patres et Fratres,

Qualitatem ...! schematis de Oecumenisino mea vice, grato animo

profitens, aliguas correctiones vel additiones tamen in cap. I faciendas
aestimo ad maiorem eiusdem ecclesiologicam et praesertim oecumeni-
cam perfectionem.’

Correctio prima. Pag. 7, lin. 26. Hic loqultur textus de electmne
Petri a Domino ut fratrum suorum, scil. apostolorum, collegio praeesset.
Electio haec affirmatur in connexione non tantum cum- Petri fidei con-
fessione in Matthaei Evangelio, cap. 16, attestata,” quod est certissimum,
sed etiam, ut dicit textus schemuatis,' « cum maioris dilectionis profes-
51one » Petri, quod mihi videtur delendum, sicut beri petiit exc.mus

. Carli? Etenlm :

1. Electio Petri ut petra super quam aedificanda erat Ecclesm con-
nectitur cum confessione fidei suae, de qua agitur in Matthaei cap. 16.

2. Triplex autem ® maioris dilectionis professio Petri, sicut triplex
abnegatio ejus in passione Domini, pertinet ad vitam personalem eius,
non ad missionem suam in Ecclesia successoribus suis transmittendam.
Hoc clare patet in Evangelio Toannis, cap. 21, v. 19, ubi, post respon-
sionem Domini confirmantem missionem et primatum pastoralem Petri
et el praenuntiantem mortem eius, declarat Evangelista quod hoc dixit
Tesus « significans qua morte. esset clarificaturus Deum », martyrio scil.
personali Petri in Vaticano. Hoc certe non pertinebat ad missionem -.."
successoribus eius * in Bcclesia transmittendam. Quae distinctio a Sanctis
Ecclesiae Patribus persaepe proponitur et cnucleatur...’ _

Correctio altera. Pag. 8, linn, 15-16. Post mentionem historicarum
fracturarum unitatis Ecclesiae, ultima -propositio illius paragraphi haec

est: « communitates haud eximiae a communione FEcclesiae catholicae se-
functae (sunt) », Hoc certe de facto verum est. Sed hoc dici potest et
debet in verbis quae odiosa apparere non possunt fratribus disiunctis,
praesertim fratribus orientalium Ecclesiarum qui in suis Ecclesiis uni-
tati Ecclesiae tam profunde credunt et ipsi.

Corrigendum ergo videtur hic textus sic: « ... et unitas Ecclesiae
catholicae plures inter communitates, quarum aliquae certe exiguae non
sunt, fracta est ».

Insuper emendatio haec apparentem contradictionem vitabit, quam
aliquis Pater beri denunciabat, in sequentibus lineis, ubi textus logui-
tur de non perfecta Ecclesiae communione fratrum disiunctorum.”

Additio facienda pag. 8, post lineam 16." Additio haec vertitur circa
distinctionem faciendam, mea mente maximi momenti, inter initiatores
et fautores alicuius schismatis in Ecclesia, quacumque ex parte sint, in
istis historicis unitatis fractionibus, et christifideles qui postea nascuntur
in Ecclesiis vel communitatibus * sic separatis.

Inter alios et alios diversa est ratio, tum circa responsabilitatem
sive culpabilitatem, quam circa habitudinem ad Ecclesiam et praeser-
tim ad unitatem eius restaurandam, Iustum ergo videtur, et ad causam
oecumenismi valde opportunum, ut alii et alii in disciplina pastorali
diversa ratione considerantur.

Iam textus noster in sequentibus paragraphis disciplinam minoris
rigoris pro christianibus ® a nobis separatis proponit. Bonum est ergo
et etiam necesse ..., primum enunciare, in hoc capite de oecumenismi
catholici principiis, theologicas rationes guibus " innititur #ova baec®
pastoralis habitudo.

His consideratis,” textum novum sic® proponerem: « In Ecclesiae
vita, unitas maximum est bonum, ut ex theologicis iam expositis argu-
mentis apparel; maxima igitur est responsabilitas et culpa eius gui alicui
schismati aut initium vel consensum dat, sicut leroboam:, aut tantum
eidem ansam praebet, etiamsi ipse in vera lraditione permanet, ut Salo-
mon et Roboam (in Primo Libro Regum).

« Erga factores divisionis inter discipulos Christi, ecclestastica disci-
plina firmissima esse debet, sicut firmissima fuit doctrina Domini (apud
Matthaeumn, 18) et sicut firmissimus fuit Apostolus inter Corinthios
vel inter Antiochenos.

« Qui vero, post absolutas in Ecclesiae communione divisiones, in
aliqua confessione separata nascuntur, et in Christo baptizantur, et forte
Spiritu Sancto chrismantur vel etiam Sacra Eucharistia vere nutriuntur,
aequo iure inculpari non valent anteactae divisionis. Ignorantia eninmt eo-
rum baud raro invincibilis atque multis in casibus ecclesiastica eorum con-

ditio personalis, familiaris vel socialis, immo et ipsum oecumenicum vo-
tum fovendi reunificationem christianarum Ecclesiarum seu confessio-
num, non tantum singularum personarum, non gquidem de iure sed de
facto animum eorum merito movere possunt ut non statim ad visibilem
unitatem redeant.

« Erga fratres hos disiunctos, qui insuper votum habent sicut et nos
ut restauretur unitas a Christo Domino pro sua Ecclesia impetrata, om-
nes christifideles in Ecclesia Catholica fraternam reverentiam et carita-
tem babere debent. Auctoritati competenti autem incumbit oecumeni-
cam disciplinam ordinare, qua foveatur progressus communionis fidei et
caritatis usque in diem soli Deo notum, in quo omnes christiani ad per-
fectam etiam in sacris communionem perveniant ».*

.2 Correctio ultima® Pag. 10, linea 17. Nullo modo sufficit hic
dicere quod divisiones Fcclesiarum inter christianos « admirationem »
apud non credentes afferunt. Sunt etiam scandalum in mente eorum.
Ergo, sic corrigere: « ... admiratio immo et™ scandalum, eorum
qui... » etc.

Dubium enim non est, quod hodie multi sunt in mundo non creden-
tes, quos istae christianorum divisionem scandali petrae ita offendunt,
ut a fide in Christum lesum arceantur.” Dixi.

In textu scripto tradito: ' tam theologicam quam pastoralem et oecumeni-
cam. ? cum gratiarum actione professus, in cap. I aliquas correctiones vel
additiones ad maiorem perfectionem ecclesiologicam et speciatim oecumenicam
proponam. 3y, 16.  noster. 5 deest. ¢ deest. 7 suam.
§ suis. % 3. De facto, iam a viginti sacculis, professio Petri citca messianita-
tem et divinam filiationem Iesu, et circa omnes alias veritates fidei cum ista
confessione connexas, a successoribus Petri infallibiliter de generatione in genera-
tionem iterata est. Dilectionis autem ipsius professio, teste historia ecclesiastica,
omnibus successoribus suis non transmissa est, sicut nec etiam martyrium efus.
Haec distinctio valde importat in ecclesiologia et, speciali modo, in oecumenismo.

4. Textus ipse schematis argumentum praebet huic correctioni, id est sup-
pressioni verborum « et maioris dilectionis professionem ». Etenim nota 5 lin. 27
mentionem non facit Toannis 21, 15-23. E contra, hic textus evangelii Toannis af-
fertur in nota 7, lin. 29, et tunc iusta ex ratione, quia in textu agitur hic non de
personali caritate Petri, sed de suo ministerio quod erat successoribus suis trans-
mittendum.

Verba haec « cum maioris dilectionis professione » sunt ergo delenda.

Correctio secunda. Pag. 8, linn. 4-6: Ordo inter tria munera seu servitia apo-
stolica non est indifferens, Pag. 7, linn. 24-25, bene scriptum est quod apostolis
mandatum dedit Dominus « docendi, regendi et sanctificandi », Hic otdo verus est.

Communio enim fidei, in doctrina apostolorum, et communio caritatis, in
eorur disciplina, praesupponuntur communioni sacramentorum sanctitatis, et prae-
sertim fractionis panis ab apostolis celebratae, sicut apparet in Actibus Aposto-

lorum, cap. II, v. 42. Ordo hic valde importat in omni pastorali doctrina et prae-
sertim in disciplina oecumenica, sicut omnes nos scimus. Pluribus in casibus, de-
fectus communionis in ecclesiastica disciplina causa est impossibilis communionis
in Eucharistia vel, sicut dicitur, « in sacris ».

Necesse est ergo, in pagina nostra 8, linn. 4 ss., sic corrigere textum: « ...in
confessione unius fidei, in regiminis fraterna concordia, nec non in divini cultus

communi participatione et celebratione ». ' tertia. 1 deest. 2inmn 2
inter linn, 16 et 17, B deest. " differenter accipiantur. 1 christifide-
libus. % ut mihi videtur. 7 super quas, % jlla nova. ¥ Propter
has rationes, % hune, % « In vita Sanctae Ecclesiae, bonum unitatis ma-

ximum est, ut apparet ex theologicis nuper expositis rationibus, Maxima est ergo
responsabilitas et peccatum si quis alicui schismati aut initium vel consensum dat,
sicut Ieroboam, aut tantum occasionem praebet, etiamsi ipse in vera traditione
permanet, sicut Salomon et Roboam (cf. I Reg., 11, 26-40; 12, 2-33),

Etga fautores divisionis inter discipulos Christi et filios Dei, ecclesiastica di-
sciplina firmissima esse debet, sicut firmissima fuit doctrina Domini (cf. Mt 18,
15-18) et sicut firmissimus fuit Apostolus inter Corinthios (I Cor. 1, 11 ss.) vel
inter Antiochenos (Acz. 13, 1 ss.; Gal. 2, 4ss.).

Sed quando in decursu temporis facta fuit aliqua talis fractura unitatis, qui
in Ecclesia christiana separata nascuntur, et in Christo baptizantur, et forte Spi-
ritu Sancto chrismantur, vel etiam sacra Euchatistia vere nuttiuntur, iuste incul-
pari non possunt de ista praeterita ruptura unitatis. Ignorantia enim persaepe
invincibilis, vel etiam pluribus in casibus ecclesiastica conditio petsonalis, familia-
lis seu socialis, adhuc autem et oecumenicum votum reunificationis Ecclesiarum et
non tantum singularum personarum, honesto, non de iure sed de facto, pondere,
conscientiam premere possunt ut ad visibilem unitatem immediate non redeant.

Cum fratribus his separatis, qui insuper votum habent sicut et nos unitatis
a Domino Iesu pro sua Ecclesia impetratae, omnes christifideles in Ecclesia catho-
lica fraternam reverentiam et caritatem habere debent. Pro illis etiam competenti
auctoritaii incumbit oecumenicam disciplinam invenire et disponere quae foveat
progressum communionis fidei et caritatis, usque ad tempus, a solo Deo cognitum,
quo omnes ad perfectam etiam in sacris communionem perveniamus ». 2 Cor-
rectio quarta, pag. 8, lin. 37. In connexione cum additione praecedenter proposita
circa distinctionem inter eos qui initium dant schismati alicui et eos qui postea
nascuntur in Ecclesiis separatis, et ad vigorem maiorem textui praesenti dandam,
addere verba haec: « Attamen, bis ommnibus perpensis, Fratres separati.,. etc.»,
2 Correctio quinta. % et etiam. % deest.

Veunerabiles Patres,

Quamvis schema praesens praeprimis nonnisi de Oecumenismo par-
ticulari christianorum tractare intenderit, pluries tamen, ecquidem iure
merito, auditum est iam in hac aula votum prolatum, ut oecumenismus






